
Gronko lěta 2025

Huzgóńśo wšykno, hobchowajśo to dobre. 1 Tes 5,21

JANUAR/WEZYMSKI

Gronko mjaseca: 

Lubujśo wašych winikow, cyńśo derje tym, kenž wam gramuju. Žognujśo tych, kenž 

wam klěju a pšosćo za tych, kenž wam kśiwdy cynje. Lk 6,27–28

NOWE LĚTO

Jezus Kristus jo rowno ten samy cora a źinsa a do nimjernosći. Hebr 13,8

Lk 4,16–21 + Jak 4,13–15 + Joz 1,1–9 + Ps 19

srjodu, 1. januara/wezymskego

Njegroń: Som młody; ale dejš hyś, źož ja śi pósćelom, a prjatkowaś, což ja śi 

kažom. Jer 1,7

Pawoł pišo: Ja se njesromam ewangelija. Rom 1,16

stwórtk, 2. januara/wezymskego

Cłowjekow se bójaś, pśinjaso k padu. Chtož se pak na Boga Kněza spušća, buźo 

hoplěwany. Pśisl 29,25

Njebój se, ty mała rědownja. Pśeto wašomu Wóścu se spódoba, wam kralojstwo 

daś. Lk 12,32

Joz 24,1–26 + Lk 3,1–6

pětk, 3. januara/wezymskego

Dejał Bog něco groniś a jo njecyniś? Dejał wón něco lubiś a njeźaržaś? 

4 Mojz 23,19

Jezus źejo: Chtož te móje słowa słyšy a je cyni, cu zrownaś mudremu mužoju, 

kenž jo twarił swóju wjažu na kamjeń. Mt 7,24

2 Mojz 2,1–10 + Lk 3,7–14

sobotu, 4. januara/wezymskego

Do twójeju rukowu pśirucyju swójogo ducha. Ty sy mě humógł, Kněžo, ty wěrny 

Bog. Ps 31,6

Ga dajśo nam pśistupiś ze skobodnosću k stołoju gnady, aby zmilnosć dostali a 

gnadu namakali, gaž nam pomoc trjebna jo. Hebr 4,16

1 Mojz 21,1–7 + Lk 3,15–20

DRUGA NJEŹELA PÓ GÓDACH

Wiźechmy jogo kšasnosć, kšasnosć jadnopóroźonego syna wót Wóśca, połneje gnady a 

wěrnosći. Jan 1,14

Lk 2,41–52 + 1 Jan 5,11–13 + Jez 61,1–11 + Ps 72

njeźelu, 5. januara/wezymskego

Kněz jo dobrośiwy a schow w casu nuze a znajo tych, kenž se jomu dowěrje. 

Nah 1,7

Njehuchyśćo pšec wašo dowěrjenje. Hebr 10,35

SWĚŹEŃ TŚOCH KRALOW/EPIPHANIAS (zjawjenje Kněza)

Śamnosć zajźo, a wěrne swětło něnto swěśi. 1 Jan 2,8

Mt 2,1–12 + Hef 3,1–7 + Jez 60,1–6 + Lk 3,21–36

pónjeźele, 6. januara/wezymskego

Wón paso mě na zelenej łuce a wjeźo mě k fryšnej wóźe. Wón hochłoźijo móju 

dušu. Ps 23,2–3

Wy běšćo ako zabłuźone wójce, ale sćo se něto wrośili k pastyrjoju a biskupoju 

wašych dušow. 1 Pětš 2,25

wałtoru, 7. januara/wezymskego

Njezanicuj Knězowe rozhucenje a njebuź njesćerpny dla jogo napominanja. 

Pśisł 3,11

Jezus jich hucašo, ako kótaryž móc mějašo. Mk 1,22

Tit 2,11–14 + Lk 4,1–13

srjodu, 8. januara/wezymskego

Bog, wóno jo mója pšawa mysl; ja cu spiwaś a graś, mója duša teke. Ps 108,2

Chromy źěšo z nima nutś do templa, chójźašo a skokašo a chwalašo Boga. 

Pós 3,8

5 Mojz 18,14–19 + Lk 4,14–21

stwórtk, 9. januara/wezymskego

Spominaj na wšykne drogi, pó kótarychž śi Kněz, twój Bog, jo wjadł styrźasća lět 

w pusćinje, aby śi pónižał a spytował, aby znate bywało, což w twójej hutšobje jo. 

5 Mojz 8,2

A ned gónjašo jogo Duch Bóžy wen do pusćiny. A běšo tam w pusćinje styrźasća 

dnjow a bu spytowany wót carta a běšo pódla zwěrjetow, a janźele słužachu jomu. 

Mk 1,12–13

1 Jan 2,8–11 + Lk 4,22–30

pětk, 10. januara/wezymskego

Kněz groni: Gaby wóni taku hutšobu měli, až se mě bójali a źaržali wšykne móje 

kaznje cas swójogo žywjenja, aby se jim derje šło a jich źiśam nimjernje. 

5 Mojz 5,29

Nowu pśikazń wam dajom, aby se mjazy sobu lubowali, rowno ako ja was som 

lubował, aby wy se tež lubowali. Jan 13,34–35

Jez 8,20–23 + Lk 4,31–37

sobotu, 11. januara/wezymskego

Cu z nimi zwěstk měra hugótowaś, to dej byś nimjerny zwěstk z nimi. Hez 37,26

Gnada buź z wami a měr wót togo, kenž jo a kenž běšo a kenž pśiźo. Zjawj 1,4

Jez 66,18–23 + Lk 4,38–44

PRĚDNA NJEŹELA PÓ TŚOCH KRALACH

Wšykne, kótarež se daju wót Ducha Bóžego wjasć, su źiśi Bóže. Rom 8,14

Mt 3,13–17 + Rom 12,1–8 + Jez 42,1–9 + Joz 3,5–17 + Ps 4

njeźelu, 12. januara/wezymskego

Gramota napórajo zwadu, ale lubosć pókšyjo wšykne pśestupnosći. Pśisł 10,12

We tom jo lubosć, nic až my smy lubowali Boga, ale až wón jo nas lubował a 

swójogo Syna pósłał k wódawanju našych grěchow. Wy lubše, jo-li nas Bog tak 

lubował, ga dejmy se tež mjazy sobu lubowaś. 1 Jan 4,10–11

pónjeźele, 13. januara/wezymskego

Wóthobroś mójej wócy, aby wónej njeglědałej za njehužytneju hucbu. Ps 119,37

Žywota swětło jo hoko; gaž něto twójo hoko cyste buźo, ga jo twój ceły žywot 

swětły, buźo-li wóno pak złe, ga jo tež twój žywot śamny. Lk 11,34

Pós 10,37–48 + Lk 5,1–11

wałtoru, 14. januara/wezymskego

Chtož se nad chudym zmilijo, ten cesći Boga. Pśisł 14,31

Jezus źašo młoźeńcoju: Coš-li dopołnjony byś, ga źi tam, pśedaj twóje dobytki a 

daj je chudym, ga změjoš pókład na njebju, a pójź a źi za mnu. Mt 19,21

Lk 18,15–17 + Lk 5,12–16

srjodu, 15. januara/wezymskego

Njedejš łamaś manźelstwo. 2 Mojz 20,14

Muž hopokaž žeńskej winowatu dobrotnosć, a rowno tak žeńska mužoju. 1 Kor 7,3

Rom 8,26–30 + Lk 5,17–26

stwórtk, 16. januara/wezymskego

Wšykne zufałe wócy budu pónižane, a gjarde luźe se deje huchyliś. Bog Kněz pak 

buźo sam wjeliki w tom casu. Jez 2,11

To słabe togo swěta jo Bog huzwólił, aby to mócne k sromośe hucynił. Bog jo 

huzwólił to njekněske a to zajśpjone togo swěta, aby se žedno śěło pśed nim 

njechwaliło. 1 Kor 1,27–29

Hef 1,3–10 + Lk Lukas 5,27–32

pětk, 17. januara/wezymskego

Kuždego drogi su zjawne pśed Knězom. Pśisł 5,21

Njesuźćo nic docasa, až Kněz pśiźo. Kněz hobswětlijo w śamnosći zatajone wěcy 

a zjawijo hutšobow póžedanja. Tegdy pak kuždemu wót Boga chwalba se 

dostanjo. 1 Kor 4,5

Lk 12,49–53 + Lk 5,33–39

sobotu, 18. januara/wezymskego

Ga dejš źinsa wěźeś a k hutšobje wześ, až ten Kněz jaden Bog jo górjejkach na 

njebju a dołojkach na zemi, a žeden drugi mimo njogo njejo. 5 Mojz 4,39

Wašu pokornosć zjawśo wšyknym cłowjekam. Kněz jo blisko. Bóžy měr, kótaryž 

jo hušej wšyknogo rozyma, hobzwarnuj waše hutšoby a mysli w Kristusu Jezusu. 

Fil 4,5.7

Mt 4,12–17 + Lk 6,1–11

DRUGA NJEŹELA PÓ TŚOCH KRALACH

Z jogo połnosći smy wšykne brali gnadu za gnadu. Jan 1,16

Jan 2,1–11 + 1 Kor 2,1–10 + 2 Mojz 33,18–23 + Rom 12,9–16 + Ps 3

njeźelu, 19. januara/wezymskego

Stawaj, bywaj swětło; pśeto twójo swětło pśiźo, a Knězowa kšasnosć nad tobu 

zejźo. Jez 60,1

Pśez hutšobnu zmilnosć našogo Boga pśiźo k nam bytše zajtšne swětło, aby se 

hopokazało tym w śamnosći a w chłodku smjerśi sejźecym a naše nogi hobraśało 

k droze togo měra. Lk 1,78–79

pónjeźele, 20. januara/wezymskego

Kněz buźo twójo nimjerne swětło, a twój Bog buźo twója chwalba. Jez 60,19

Jezus groni: Chtož mě wiźi, ten wiźi togo, kenž mě pósłał jo. Ja som do swěta 

pśišeł ako swětło, aby nichten do mnjo wěrjecy w śamnosći njewóstał. Jan 12,46–

47

5 Mojz 5,1–21 + Lk 6,12–16



gronka 2025

9

wałtoru, 21. januara/wezymskego

Zdźarž mě pśez twójo słowo, aby ja žywy był, a njedaj mě k sromośe pśiś pśi 

mójej naźeji. Ps 119,116

Jezus źašo: Chtož mójo słowo słyšy a wěri tomu, kótaryž mě pósłał jo, ten ma 

nimjerne žywjenje a njepśiźo do suda, ale jo pśejšeł ze smjerśi do žywjenja. 

Jan 5,24

Mk 2,23–28 + Lk 6,17–26

srjodu, 22. januara/wezymskego

Jezajas jo gronił: Běda mě! Ja zajźom, pśeto mam njecystej gubje a bydlim mjazy  

ludom wót njecysteju gubowu. Jez 6,5

Pawoł pišo: Pjerwjej běch sromośelnik a pśegónjowaŕ a łakaŕ, ale som zmilnosć 

dostał. 1 Tim 1,13

Rom 9,31–10,8 + Lk 6,27–35

stwórtk, 23. januara/wezymskego

Mysliśo se, až Boga hobtorijośo, rowno ako něcht cłowjeka hobtorijo? Hiob 13,9

Jezus źašo farizejarjam: Wy sćo te, kenž se samych hupšawjaju pśed cłowjekami, 

ale Bog znajo waše hutšoby. Lk 16,15

Pós 15,22–31 + Lk 6,36–42

pětk, 24. januara/wezymskego

Kenž na to knicomne źarže, spušćiju swóju gnadu. Jon 2,9

Njecyńśo nic pśez waźenje abo proznu cesć, ale pśez pónižnosć źarž jaden 

drugego za hušego nježli sam se. Fil 2,3

Gal 5,1–6 + Lk 6,43–49

sobotu, 25. januara/wezymskego

Kněz se buźo na tebje wjaseliś, tebje k lěpšemu, ako se na twójich wóścach jo 

wjaselił. 5 Mojz 30,9

Chwalony buź Kněz, Bog Israela; pśeto wón jo k našomu ludoju pśišeł a jen 

humógł. A jo nam pózwignuł móc strowja w domje swójogo słužabnika Dabita. 

Lk 1,68–69

5 Mojz 33,1–16 + Lk 7,1–10

TŚEŚA NJEŹELA PÓ TŚOCH KRALACH

Wóni budu pśiś wót pódzajtša a pódwjacora, wót pódpołnocy a pódpołdnja a budu 

sejźeś za blidom w Bóžem kralojstwje. Lk 13,29

Mt 8,5–13 + Rom 1,13–17 + 2 kral 5,9–15,19 + Jan 4,5–14 + Ps 9

njeźelu, 26. januara/wezymskego

Nałamanu sćinu njedozłamjo a se bajucy sułžog njedogasyjo. Jez 42,3

Jezus groni: Glědajśo, aby jadnogo tych małych njezanicowali. Mt 18,10

pónjeźele, 27. januara/wezymskego

Husłyš nas za pšawdosću twójich źiwow, Bog, našo strowje. Ps 65,6

To jo to dowěrjenje, kótarež k njomu mamy: Gaž wó něco pšosymy, wón nas 

husłyšyjo. 1 Jan 5,14

Pós 16,9–15 + Lk 7,11–17

wałtoru, 28. januara/wezymskego

Kněžo, zwarnuj mě ako hokowe zernko. Ps 17,8

Kněz jo wěrny. Wón was buźo hukšuśowaś a hobzwarnowaś pśed złym. 2 Tes 3,3

Rom 15,7–13 + Lk 7,18–23

srjodu, 29. januara/wezymskego

Mója duša buź husoko źaržana pśed Knězowyma wócyma, a wón humóž mě wót 

wšykneje tužyce. 1 Sam 26,24

Wy huznajośo gnadu našogo Kněza Jezom Kristusa, až wašogo dla bu chudy, 

rownož bogaty běšo, aby wy pśez jogo chudobu se rozbogaśowali. 2 Kor 8,9

Rut 4,7–12 + Lk 7,24–35

stwórtk, 30. januara/wezymskego

Kněz jo mója móc. Hab 3,19

Togodla se njezmucyjomy; ale lěcrownož teke naš wenkowny cłowjek se skazyjo, 

ga se nutśikowny wóte dnja ku dnju wótnowijo. 2 Kor 4,16

Pós 13,42–52 + Lk 7,36–50

pětk, 31. januara/wezymskego

Kněžo, wótwóŕ mójej gubje, aby móje husta twóju chwalbu zapowědali. Ps 51,17

Njamóžomej zastaś groniś, což smej wiźełej a słyšałej. Pós 4,20

Kol 1,21–29 + Lk 8,1–3

FEBRUAR/SWĚCKOWNY

Gronko mjaseca: 

Ty dajoš mě k wěsći drogu k žywjenju. Ps 16,11

sobotu, 1. februara/swěckownego

Wjele, kenž w zemi lažecy spě, wócuśeju, někotare k nimjernemu žywjenju, 

někotare k nimjernej njecesći a sromośe. Dan 12,2

Kristus jo humrěł a górjej stanuł a wótžywjeł, aby nad humarłymi a žywymi Kněz 

był. Rom 14,9

Zjawj 15,1–4 + Lk 8,4–15

SLĚDNA NJEŹELA PÓ TŚOCH KRALACH

Nad tobu zejźo Kněz, a jogo kšasnosć se zjawijo nad tobu. Jez 60,2

Mt 17,1–9 + 2 Kor 4,6–10 + 2 Mojz 3,1–15 + Ps 16

njeźelu, 2. februara/swěckownego (swěckowneje Marije)

Za Knězowym słowom śěgnuchu Israelity, a za jogo słowom lěgachu. 4 Mojz 9,18

Pśez wěru běšo Habraham pósłušny, gaž pówołany běšo, śěgnuś do togo města, 

kenž dejał hobderbnuś. A jo se hudał, njewěźecy, źo wón by pśišeł. Hebr 11,8

pónjeźele, 3. februara/swěckownego

Ruka našogo Boga běšo nad nami a humóžo nas. Ezr 8,31

Pawoł pišo: Kak wjelike pśegónjowanje som pśeśerpjeł, ga jo Kněz mě ze 

wšyknogo humógł. 2 Tim 3,11

2 Kor 3,9–18 + Lk 8,16–21

wałtoru, 4. februara/swěckownego

Njejo mójo słowo kaž hogeń, źejo Kněz, a kaž klapac, kenž kamjenišća na kusy 

zbijo? Jer 23,29

Bóže słowo jo žywe a mócne a wótśejše nježli kuždy na hobyma bokoma wótšy 

mjac. Pśedobydnjo se až k rozdźělenju duše a ducha, tež kósćow a mórzgow. Jo 

sudnik myslenjow a hobmyslenjow hutšoby. Hebr 4,12

Jan 1,43–51 + Lk 8,22–25

srjodu, 5. februara/swěckownego

Bóžy słužabnik gronjašo: Powdach mój kśebjat tym, kenž mě bijachu, a mójej licy 

tym, kenž mě katowachu; mójo hoblico njezatajich pśed sromośenim a 

zapluwanim. Jez 50,6

Jezus groni: Nicht njama wětšu lubosć nježli tu, aby něcht swójo žywjenje za 

swójich pśijaśelow wóstajił. Jan 15,13

Zjawj 1,1–8 + Lk 8,26–39

stwórtk, 6. februara/swěckownego

Kněz źašo: Njok w pśichoźe wěcej zemju zaklěś cłowjekow dla; pśeto myslenje 

cłowjecneje hutšoby jo złe wót młodosći. 1 Mojz 8,21

Bog njejo swójogo Syna pósłał do swěta, aby wón swět suźił, ale aby swět pśez 

njogo zbóžny bywał. Jan 3,17

2 Kor 4,1–5 + Lk 8,40–56

pětk, 7. februara/swěckownego

Bog, ty sy mój Bog, kradu śi pytam. Mója duša głoźejo za tobu. Ps 63,2

Chtož łacny jo, daś pśiźo; a chtož co, daś wezmjo wódu žywjenja dermo. 

Zjawj 22,17

Zjawj 1,9–18 + Lk 9,1–9

sobotu, 8. februara/swěckownego

Jo spomnjeśe swójich źiwow hustajił, ten gnadny a zmilny Kněz. Ps 111,4

Ten žognowany keluch, kótaryž žognujomy, njejo wón zgromadnosć Kristusoweje 

kšwě? Ten klěb, kótaryž łamjomy, njejo wón zgromadnosć Kristusowego śěła? 

1 Kor 10,16

4 Mojz 6,22–27 + Lk 9,10–17

STWÓRTA NJEŹELA DO SPÓTNEGO CASA

Pójźćo how a glědajśo na statki Boga, kenž jo tak kšasny ze swójim cynjenim mjazy 

cłowjecnymi źiśimi. Ps 66,5

Mk 4,35–41 + 2 Kor 1,8–11 + Jez 51,9–16 + Ps 18,1–20

njeźelu, 9. februara/swěckownego

Ty cłowjecne źiśe, wšykne móje słowa, kenž ja śi gronim, pśimjej do hutšoby a 

derje na nje pósłuchaj. Hez 3,10

Na dobru zemju sety jo ten, kótaryž słowo słyšy a rozmějo a togodla tež płody 

pśinjaso, jaden pó stotkach, drugi pó šesćźasetkach, tśeśi pó tśiźastkach. 

Mt 13,23

pónjeźele, 10. februara/swěckownego

Bogoju jo móc a huznaśe, jogo jo zawjedowany a zawjedowaŕ. Hiob 12,16

Bog co, aby se humóžyli wšyknych luźi a wóni k huznaśu wěrnosći pśišli. 

1 Tim 2,4

Mt 21,18–22 + Lk 9,18–27

wałtoru, 11. februara/swěckownego

Wy njedejśo zlěbgoźiś daniž ryjnego, daniž husokego. 3 Mojz 19,15

Njemějśo za to, až wěra w Jezom Kristusa, našogo Kněza kšasnosći, na paršony 

glěda. Jak 2,1

Mt 8,28–34 + Lk 9,28–36

srjodu, 12. februara/swěckownego



gronka 2025

17

Wóni su wšykne póžytne, małe a wjelike. Profety a mjeršniki huce wšykne 

samopašnu Bóžu słužbu a troštuju mój lud w jogo njegluce, až ju za ryjnu deje 

měś, a gronje: Měr, měr. Ale žeden měr njejo. Jer 6,13–14

Lubosć njebuź pśisłodnikojska; gramujśo złemu a źaržćo se k dobremu. Rom 12,9

Nah 1,2–6 + Lk 9,37–45

stwórtk, 13. februara/swěckownego

Pšašajśo za starymi drogami, kótara droga dobra jo, a chójźćo pó njej. Tak 

namakajośo wótpócynk za swóju dušu. Jer 6,16

My pak póžedamy, aby kuždy tu samu pilnosć hopokazał k połnemu hobwěsćenju 

naźeje až do kóńca, aby wy njebyli pšoste, cyńśo za tymi, kótarež pśez wěru a 

sćerpnosć zluby hobderbnu. Hebr 6,11–12

Hoz 2,20–25 + Lk 9,46–50

pětk, 14. februara/swěckownego

Wón běšo tak zanicowany, až wóni hoblico pśed nim schowachu. Togodla smy 

jogo za nic měli. Jez 53,3

Glědajśo, kaki cłowjek! Jan 19,5

Kol 2,8–15 + Lk 9,51–56

sobotu, 15. februara/swěckownego

Mój Bog, wódnjo wołam, a ty mě njewótegronijoš, a w nocy tež njemjelcym. 

Ps 22,3

Kristus jo w dnjach swójogo zemskego byśa hoprował pšosby a módlenja 

z mócnym kśikom a ze łdzami tomu, kenž jogo wót smjerśi móžašo humóc, a bu 

husłyšany we smjerśi bójazni. Hebr 5,7

Jan 6,16–21 + Lk 9,57–62

TŚEŚA NJEŹELA DO SPÓTNEGO CASA/SEPTUAGESIMAE (70 DNJOW DO JATŠ)

Lažymy pśed tobu z našeju módlitwu a njedowěrimy se našej pšawdosći, ale twójej 

wjelikej zmilnosći. Dan 9,18

Mt 20,1–16 + Fil 2,12–13 + Jer 9,22–23 + Prjatk 7,15–18 + Ps 18,21–51

njeźelu, 16. februara/swěckownego

Wón dawa mucnym móc a pśemóženja dosć njamócnym. Jez 40,29

Pawoł pišo: Kněz jo mě pśigronił: Měj dosć na mójej gnaźe, pśeto mója móc se 

dokóńcujo w słabosći. 2 Kor 12,9

pónjeźele, 17. februara/swěckownego

Wót twójeje wěrnosći a wót twójogo strowja powědam. Ja njezatajiju twóju dobroś 

a wěrnosć pśed wjelikeju zgromaźinu. Ps 40,11

Pawoł pišo: Ga smy skobodne byli w našom Bogu, aby wam gronili Bóžy 

ewangelium z wjelikim wójowanim. 1 Tes 2,2

Lk 19,1–10 + Lk 10,1–16

wałtoru, 18. februara/swěckownego

Zgónijoš, až ja Bog Kněz som, na kótaremž k sromośe njebywaju, kótarež na 

njogo cakaju. Jez 49,23

Gaž pak was budu wjasć pśed sudnistwa synagogow a pśed wjerchow a 

mócnych, ga njestarajśo se, kak abo co se zagroniś dejśo. Pśeto swěty Duch buźo 

was w tej góźinje hucyś, což groniś dejśo. Lk 12,11–12

5 Mojz 7,6–12 + Lk 10,17–24

srjodu, 19. februara/swěckownego

Gaž Bog Kněz dom njenatwarijo, ga źěłaju pódermo te, ak na njom twarje. Ps 127,1

Šyman źašo: Kněžo, smy pśez cełu noc źěłali a njejsmy nic hułojli, na twójo słowo 

pak cu seś huchyśiś. A gaž to scynichu, nałojchu wjeliku mań rybow. Lk 5,5–6

Rom 4,1–8 + Lk 10,25–37

stwórtk, 20. februara/swěckownego

Kněz pósuźijo swój lud a zmilijo se nad swójimi słužabnikami. 5 Mojz 32,36

Njedejał pak Bog humóc swójich huzwólonych, kenž w nocy a wódnjo k njomu se 

wołaju, a njedejał sćerpnosć z nimi měś? Lk 18,7

1 Kor 3,1–8 + Lk 10,38–42

pětk, 21. februara/swěckownego

Pas swój lud z twójim kijom. Mi 7,14

Kristus jo zasajźił někotarych k pósołam, někotarych pak k profetam, někotarych 

k ewangelistam a někotarych k pastyrjam a k hucabnikam, aby te swěte byli 

pśigótowane, jich słužbu cyniś k stwarjenju Kristusowego žywota. Hef 4,11–12

Mal 3,13–18 + Lk 11,1–4

sobotu, 22. februara/swěckownego

Za pšawdosću dejš góniś, aby mógał žywy byś. 5 Mojz 16,20

Zbóžne su te głodne a łacne za pšawdosću, pśeto budu naseśone. Mt 5,6

1 Kor 1,26–31 + Lk 11,5–13

DRUGA NJEŹELA DO SPÓTNEGO CASA/SEXAGESIMAE (60 dnjow do jatš)

Źinsa, gaž buźośo słyšaś jogo głos, ga njezatwarźćo waše hutšoby. Hebr 3,15

Lk 8,4–15 + Hebr 4,12–13 + Jez 55,6–12 + Pós 16,9–15 + Ps 15

njeźelu, 23. februara/swěckownego

Tak źejo Kněz: Cu se sam hokoło mójogo doma hoblagnuś dla wójnstwa. Zach 9,8

Jezus stanu a pógrozy wětšoju a wódnym žwałam, a wóni hochylichu a bu śišyna. 

A wón źašo huknikam: Źo jo waša wěra? Lk 8,24–25

pónjeźele, 24. februara/swěckownego

Pijośo wino z keluchow a žałbujośo se z balsamom a njestaraśo se wó Jozepowu 

škódu. Am 6,6

Njezapijśo se we winje z kótaregož njestatne žywjenje pśiźo, ale napołnśo se 

z Duchom. Hef 5,18

5 Mojz 32,44–47 + Lk 11,14–26

wałtoru, 25. februara/swěckownego

Kněz jo mója móc a mój psalm a mójo strowje. Ps 118,14

Śerpi-li něcht mjazy wami, daś se módli; jo-li něcht dobreje mysli, daś spiwa 

kjarliže. Jak 5,13

Am 8,4–12 + Lk 11,27–32

srjodu, 26. februara/swěckownego

Chto hucy Knězowego Ducha, a kótary raźiśel rozhucujo jogo? Jez 40,13

Wětš dujo, źož wón co. Słyšyš jogo głos derje, ale njewěš, wótkul pśiźo a źo 

wótejźo. Tak jo kuždy z Ducha naroźony. Jan 3,8

Lk 6,43–49 + Lk 11,33–36

stwórtk, 27. februara/swěckownego

Słužćo Knězoju z cełeju hutšobu a njewótstupśo wót njogo. Njechylśo se k tym 

knicomnym bogam, kótarež njamógu pomogaś daniž humóc, pśeto wóni su 

knicomne. 1 Sam 12,20–21

Njebuźćo njerozymne, ale rozmějśo wólu Kněza. Hef 5,17

1 Tes 1,2–10 + Lk 11,37–54

pětk, 28. februara/swěckownego

Ty sy dał cłowjekam nam na głowu stupiś. Smy do hognja a do wódy pśišli, ale ty 

sy nas huwjadł a hochłoźił. Ps 66,12

Pawoł pišo: Smy pśegónjowane, ale njejsmy spušćone. Smy pódtłocowane, ale se 

njeskazyjomy. Nosymy stawnje husmjerśenje Kněza Jezusa na našom žywośe, 

aby teke žywjenje Kněza Jezusa na našom śěle se zjawiło. 2 Kor 4,9–10

2 Tim 3,10–17 + Lk 12,1–12

MĚRC/PÓZYMSKI

Gronko mjaseca: 

Gaž cuznik pódla tebje we wašom kraju bydli, njedejśo jogo drěś. 3 Mojz 19,33

sobotu, 1. měrca/pózymskego

Dopomnjejśo se pjerwjejšych wěcow wót něgajstwa how, pśeto ja som Bog, a 

žeden wěcej njejo, Bog, kótaremuž nichten niźi njerowna. Jez 46,9

Ja som to A a to O, zachopjeńk a kóńc, źejo Kněz, kenž jo a kenž běšo a kenž pśiś 

buźo, ten wšogomócny. Zjawj 1,8

Mt 13,31–35 + Lk 12,13–21

NJEŹELA DO SPÓTNEGO CASA/ESTOMIHI (Buź mě mócne kamjenišćo! Ps 31,3)

Lej, źomy górjej do Jeruzalema, a wšykno se dokóńcyjo, což pisane jo pśez profetow 

wót cłowjeka Syna. Lk 18,31

Mk 8,31–38 + 1 Kor 13,1–13 + Am 5,21–24 + Lk 10,38–42 + Ps 6

njeźelu, 2. měrca/pózymskego

Kněz humóžy jich, dokulaž jich lubowašo a jich lutowašo. Wón jich pśiwze a 

njasešo jich pśecej wót něgajstwa how. Jez 63,9

A glědaj, dwa slěpjej pśi droze sejźecej, gaž wónej słyšaštej, až Jezus mimo źo, 

wołaštej a źaštej: Kněžo, ty syn Dabita, zmil se nad nama! Mt 20,30

pónjeźele, 3. měrca/pózymskego (rožowe pónjeźele)

Huzgónjuj mě, Bog, a pśepytaj móju hutšobu, pśespytuj mě a huzgóń, kak som 

myslony. A glědaj, lěc ja na złej droze som, a wjeź mě pó nimjernej droze. 

Ps 139,23–24

Źurja su śěsne, a droga, kenž do žywjenja wjeźo, jo huska. Mt 7,14

Lk 13,31–35 + Lk 12,22–34

wałtoru, 4. měrca/pózymskego

Wjasel se a buź wjasoła, ty źowka ciońska; pśeto lej, ja pśidu a cu pódla tebje 

bydliś, źejo Kněz. Zach 2,10

A gaž Jezus do Jeruzalema nutś pśišeł běšo, zbuźi se cełe město a źašo: Chto ga 

jo ten? Mt 21,10

Lk 5,33–39 + Lk 12,35–48

srjodu, 5. měrca/pózymskego (pódjebnica, zachopjeńk spótnego casa)

Waše grěchy schowaju Bóže hoblico pśed wami, až njejscó słyšane. Jez 59,2

Grěcha myto jo smjerś, ale dar Bóžy jo nimjerne žywjenje w Kristu Jezusu, našom 

Knězu. Rom 6,23

Mt 6,16–21 + Lk 12,49–53

stwórtk, 6. měrca/pózymskego

Wót schadanja słyńca až k zajźenju dej mójo mě kšasne bywaś mjazy tatanjami, 

źejo Kněz cebaot. Mal 1,11

Jezus groni: Jich wjele buźo pśiś wót pódzajtša a wót pódwjacora a z Habrahamom 

a z Izakom a z Jakubom za blidom sejźeś w njebjaskem kralojstwje. Mt 8,11

Kol 3,5–11 + Lk 12,54–59

pětk, 7. měrca/pózymskego

Źož wjele słow jo, tam bźez grěcha njewótejźo. Chtož pak swóju gubu źaržy, jo 

mudry. Pśisł 10,19

Waša rěc pak buź: Jo, jo, ně, ně. Což hušej togo jo, to jo wót złego. Mt 5,37

Ezr 9,5–15 + Lk 13,1–9

sobotu, 8. měrca/pózymskego

Togodla ga źejo Bog Kněz: Pytajśo mě, ga buźośo žywe. Am 5,4

Šyman Pětš jo gronił k Jezusoju: Kněžo, ku komu dejmy hyś? Ty maš słowa 

nimjernego žywjenja. Jan 6,68

Dan 5,1–30 + Lk 13,10–17

PRĚDNA NJEŹELA SPÓTNEGO CASA/INVOCAVIT (Ku mnjo se woła a ja cu jogo 

husłyšaś. Ps 91,15)

K tomu jo se zjawił Syn Bóžy, aby wšykne statki carta skazył. 1 Jan 3,8

Mt 4,1–11 + Hebr 4,14–16 + 1 Mojz 3,1–24 + Ps 10

njeźelu, 9. měrca/pózymskego

Wjasel se hutšoba tych, kenž Kněza pytaju. Ps 105,3

Bog naźeje napołni was ze wšym wjaselim a měrom pśi wašej wěrje, aby huzbytk 

měli w naźeji pśez móc swětego Ducha. Rom 15,13

pónjeźele, 10. měrca/pózymskego

Ja lažym a spim ceło w měrje, pśeto ty sam, Kněžo, pomožoš mě, až ja w měrje 

bydlim. Ps 4,9

Jezus groni: Měr wóstajiju wam, swój měr wam daju. Njedaju wam, ako swět dawa. 

Waša hutšoba se njezlěkaj a se njebój. Jan 14,27

Jak 1,1–13 + 3 Mojz 1,1–9

wałtoru, 11. měrca/pózymskego

Jozuwa źašo ludoju: Wy sćo znanki pśeśiwo sebje, až sćo se Kněza huzwólili, aby 

jomu słužyli. A wóni źachu: Jo. Joz 24,22

Lube bratśi, buźćo šym pilnjejše, wašo pówołanje a huzwólenje mócne hucyniś. 

Pśeto gaž take cyniśo, nikula se njepótokonijośo. Pśeto tak se wam šyroko 

wótcynijo pśistup do nimjernego kralojstwa našogo humóžnika Jezom Kristusa. 

2 Pětš 1,10–11

Hiob 1,1–22 + 3 Mojz 8,1–13

srjodu, 12. měrca/pózymskego

W tom samem casu a w tych samych dnjach israelska złosć se buźo pytaś, źejo 

Bog Kněz, ale njebuźo žedna tam, a žydojski grěch, ale njebuźo žeden namakany, 

pśeto ja cu jen wódaś. Jer 50,20

Pśez Kristusowe rany sćo hustrowjone. 1 Pětš 2,24

1 Kor 10,9–13 + 3 Mojz 9,1–24

stwórtk, 13. měrca/pózymskego

Noach namaka gnadu pśed Knězom. 1 Mojz 6,8

Wy sćo huzwólony rod, kralojske mjeršnikojstwo, swěty lud, lud dobydnjony ako 

swójstwo, aby wy zapowědali pócynki togo, kótaryž was ze śamnosći jo pówołał 

do swójogo hobźiwowanja gódnego swětła. 1 Pětš 2,9

Jak 4,1–10 + 3 Mojz 16,1–22

pětk, 14. měrca/pózymskego

Kněz buźo kral nad wšyknymi krajami. W tom casu buźo jano jaden Kněz a jogo 

mě jadnučke. Zach 14,9

Wón jo wšyknych Kněz, šćodry na wšyknych, kenž se k njomu wołaju. Rom 10,12

Hebr 2,11–18 + 3 Mojz 18,1–24

sobotu, 15. měrca/pózymskego

Ty buźoš pomjenjony z nowym mjenim, kótaryž Knězowe husta hukazyju. Jez 62,2

Joli něcht w Kristusu, ga jo nowa stwóŕba. Stare jo zajšło, lej, wšykno jo nowe 

hucynjone. 2 Kor 5,17

2 Tes 3,1–5 + 3 Mojz 19,1–18

DRUGA NJEŹELA SPÓTNEGO CASA/REMINISCERE (Spominaj, Kněžo, na twóju 

zmilnosć. Ps 25,6)

Bog hopokazujo swóju lubosć k nam w tom, až Kristus za nas jo humrěł, ako hyšći 

grěšniki běchmy. Rom 5,8

Jan 3,14–21 + Rom 5,1–11 + Jez 5,1–7 + Ps 15

njeźelu, 16. měrca/pózymskego

Ja gronjach, ako se mě derje źěšo: Ja se njebudu nikula chwjaś. Ale ako ty twójo 

hoblico zataji, wulěkach se. Ps 30,7–8

Jezus groni: Wy maśo něto tužycu, ale ja cu was zasej wiźeś, a waša hutšoba dej 

se wjaseliś, a wašo wjasele nicht pšec njewezmjo wót was. Jan 16,22

pónjeźele, 17. měrca/pózymskego

Źo ga jo taki Bog, ako sy ty, kenž grěch wódawa a spušćijo pśestupjenje 

huzbytnjonym swójogo derbstwa? Kótaryž swój gniw njenjaso nimjernje? Pśeto 

wón jo zmilny. Mi 7,18

Marija źašo: Bog kšuśe stoj k swójomu słužabnikoju Israeloju, aby wón spomnjeł 

zmilnosći. Lk 1,54–55

Gal 6,11–18 + 3 Mojz 19,31–37

wałtoru, 18. měrca/pózymskego

Kněžo, ty sy mója móc a pśemóžnosć, mój schow w nuzy. Jer 16,19

Pawoł pišo: Ja wěm, kótaremuž som wěrił, a som wěsty, až wón jo mócny, to mě 

pśipołožone zwarnowaś. 2 Tim 1,12

Hiob 2,1–10 + 3 Mojz 25,1–12

srjodu, 19. měrca/pózymskego

Hiob wótegroni Knězoju: Lej, som njerodny był; co dejm wótegroniś? Ja cu swóju 

ruku na swóju gubu połožyś. Hiob 39,34–35

Pawoł pišo: Něto huznaju połojcnje, tegdy pak dohuznajom, rowno ako som tež 

dohuznaty. 1 Kor 13,12

Jan 16,29–33 + 3 Mojz 25,35–43

stwórtk, 20. měrca/pózymskego

Gaž se k tebje wołam, ga husłyšyjoš mě a dajoš mójej dušy wjeliku móc. Ps 138,3

Jezus groni: Kuždy, kenž pšosy, dostanjo; a chtož pyta, namakajo; a chtož klapjo, 

tomu buźo wótwórjone. Lk 11,10

1 Jan 1,8–2,2 + Lk 18,31–43

pětk, 21. měrca/pózymskego

Pónižnemu dajo Kněz gnadu. Pśisł 3,34

Bu pak tež zwada mjazy huknikami, kótary mjazy nimi za hušego se naglěda. 

Jezus pak źašo jim: Tatanjow krale kněže se nad nimi, a tym móc na nich 

mějucym gronje gnadne kněze. Wy pak njejsćo tak, ale ten wětšy mjazy wami buź 

ako ten młodšy, a ten wósebnjejšy ako słužabnik. Lk 22,24–26

Hebr 9,11–15 + Lk 19,1–10

sobotu, 22. měrca/pózymskego

Pśiźo cas, a ja cu swójogo Ducha hulaś na wšykno śěło. Joel 3,1

Pětš źašo: Jezus jo něto pśez pšawicu Bóžu póhušony a jo dostanuł wót Wóśca 

zlub swětego Ducha, kenž jo hulał, ako wy něto wiźiśo a słyšyśo. Pós 2,33

Gal 2,16–21 + Lk 19,11–27

TŚEŚA NJEŹELA SPÓTNEGO CASA/OCULI (Mójej wócy glědatej stawnje na Kněza. 

Ps 25,15)

Chtožkuli ze swójeju ruku za chołujom pśimnjo a naslědk glěda, njegóźi se do Bóžego 

kralojstwa. Lk 9,62

Lk 9,57–62 + Hef 5,1–9 + 1 kral 19,1–13 + Jer 20,7–13 + Ps 34

njeźelu, 23. měrca/pózymskego

Ja cu kužde zajtšo chwaliś twóju dobroś, pśeto ty sy mójo hoplěwanje a schow 

w mójej nuzy. Ps 59,17

Pawoł pišo: Pśez Bóžu pomoc stojm hyšći až do togo dnja, znanjecy małym a 

wjelikim. Pós 26,22

pónjeźele, 24. měrca/pózymskego

Wšak jo wón Bog Kněz, daś cyni, což se jomu spódoba. 1 Sam 3,18

Jezus źejo k nim: Pójźćo, hobjedujśo. Nicht pak mjazy huknikami se njedowažy 

jogo pšašaś: Chto ga ty sy? Wšak derje wěźechu, až wón jo ten Kněz. Jan 21,12

Lk 14,25–35 + Lk 19,28–40

wałtoru, 25. měrca/pózymskego

Noach běšo pšawy cłowjek a bźez hujśpjonka. Wjeźešo póbóžne žywjenje 

w swójich casach. 1 Mojz 6,9

Ako ten, kenž was jo pówołał, swěty jo, buźćo tež wy swěte we wašom cełem 

žywjenju. 1 Pětš 1,15

Hiob 7,11–21 + Lk 19,41–48

srjodu, 26. měrca/pózymskego

Ten žałosny wołašo, a Kněz jogo husłyšašo a pomogašo jomu ze wšyknych jogo 

nuzow. Ps 34,7

Jezus groni: Pójźćo ku mnjo wšykne, kenž chamne a hobśěžkane sćo, ja cu was 

hochłoźiś. Mt 11,28

Mt 19,16–26 + Lk 20,1–8



gronka 2025

32

stwórtk, 27. měrca/pózymskego

Chwalśo Boga w zgromaźinach. Ps 68,27

Běchu kuždy źeń hobjadne w templu, łamachu klěb tam a tudy we wjažach. 

Póžywachu jězu gromaźe z wjaselim a z cysteju hutšobu, chwalachu Boga a 

mějachu gnadu pla cełego ludu. Pós 2,46–47

1 Tes 2,13–20 + Lk 20,9–19

pětk, 28. měrca/pózymskego

Kněz cebaot buźo hoplěwaś Jeruzalem, kaž ptaški cynje z kśidłami. Wón buźo 

hobzwarnowaś, humóžowaś, hobchowaś a hulichowaś. Jez 31,5

Jezus gronjašo huknikam: Źiśo k zgubjonym wójcam wjaže Israel. Prjatkujśo ducy a 

grońśo, až njebjaske kralojstwo se jo pśibližało. Mt 10,6–7

Mk 9,38–47 + Lk 20,20–26

sobotu, 29. měrca/pózymskego

Kněz jo w swójom swětem templu. Buź pśed nim śichy wšyken swět. Hab 2,20

Jezus hucašo a źašo jim: Njestoj pisane: Mójej wjažy deje groniś wjaža módlenja 

wšyknym luźam? Mk 11,17

Mt 16,24–28 + Lk 20,27–40

STWÓRTA NJEŹELA SPÓTNEGO CASA/LAETARE (Wjaselśo se z Jeruzalemom! 

Jez 66,10)

Jolic až pšenicne zernko do zemje njepadnjo a njezamrějo, wóstanjo same; gaž pak 

zamrějo, pśinjaso wjele płodow. Jan 12,24

Jan 12,20–24 + 2 Kor 1,3–7 + Jez 54,7–10 + Jan 6,47–51 + Ps 84

njeźelu, 30. měrca/pózymskego

Wón jo Kněz, naš Bog; wón suźi we wšom swěśe. Ps 105,7

Zbóžne su te gónjone pšawdosći dla, pśeto jich jo njebjaske kralojstwo. Mt 5,10

pónjeźele, 31. měrca/pózymskego

Wšykne twóje statki deje se tebje źěkowaś, Kněžo, a twóje swěte śi cesćiś. 

Ps 145,10

Hucćo a napominajśo se sami z psalmami a z kjarližami. Spiwajśo Knězoju ze 

źěkownosću we wašych hutšobach. Kol 3,16

Jan 6,26–29 + Lk 20,41–47

APRYL/NALĚTNY

Gronko mjaseca: 

Njegórješo se naju hutšoba we nama, gaž wón k nama powědašo? Lk 24,32

wałtoru, 1. apryla/nalětnego

Kněz pšawo spórajo tym, kótarymž jo kśiwda cynjona, a głodnych naseśijo. 

Ps 146,7

Kótaryž semje pódawa sejcoju, ten buźo teke klěb pódawaś k jěźi a rozpłoźowaś 

wašo sewo a daś rosć płodam wašeje pšawdosći. 2 Kor 9,10

Hiob 9,14–35 + Lk 21,1–4

srjodu, 2. apryla/nalětnego

Syn dej swójogo nana cesćiś. Som-li ja nět nan, źo jo mója cesć, źejo Kněz. 

Mal 1,6

Chwalony buź Bog, Wóśc našogo Kněza Jezom Kristusa, Wóśc zmilnosći a Bog 

wšyknogo trošta. 2 Kor 1,3

Jan 6,30–36 + Lk 21,5–19

stwórtk, 3. apryla/nalětnego

Mój lud cyni dwójaki grěch: Mě, žywe žrědło, spušćiju a huryju sebje cisterny, 

kenž pak źěrate su a žedneje wódy njeźarže. Jer 2,13



gronka 2025

35

Jezus groni: Chtož buźo piś wót teje wódy, kótaruž jomu cu daś, njebuźo łacny do 

nimjernosći, ale ta wóda, kótaruž jomu dajom, buźo we njom studnja wódy, kenž 

do nimjernego žywjenja běžy. Jan 4,14

2 Kor 4,11–18 + Lk 21,20–28

pětk, 4. apryla/nalětnego

Wón se zasej nad nami zmilijo, a wšykne naše grěchy do dłymi mórja chyśijo. 

Mi 7,19

Gaž my pak naše grěchy póznajomy, ga jo wón wěrny a pšawy, až nam grěchy 

wódawa a hucysćijo nas wót wšykneje njepšawdosći. 1 Jan 1,9

Jan 16,16–23 + Lk 21,29–38

sobotu, 5. apryla/nalětnego

Kněz gótujo chudego a gótujo bogatego; wón póniža a póhušujo. 1 Sam 2,7

Gronim kuždemu mjazy wami, aby hušeje mysli njebył nježli se słuša, ale aby 

z rozymom se myslił, ako kuždemu Bog měru wěry jo huźělił. Rom 12,3

Hus 2,8–13 + Lk 22,1–6

PĚTA NJEŹELA SPÓTNEGO CASA/JUDICA (Suź mě, Bog! Ps 43,1)

Cłowjeka Syn njejo pśišeł, aby jomu słužyli, ale aby wón słužył a dał swójo žywjenje za 

humóženje wjelich. Mt 20,28

Mk 10,35–45 + Hebr 5,1–10 + 1 Mojz 22,1–19 + Jan 18,28–19,5 + Ps 22,1–22

njeźelu, 6. apryla/nalětnego

Tych, ak w žałosći su, wjeź do wjaže. Jez 58,7

Kral wótegronijo: Zawěsće ja źeju wam, cožkuli sćo cynili jadnomu z mójich 

nejryjńšych bratšow, to sćo mě cynili. Mt 25,40

pónjeźele, 7. apryla/nalětnego

Bog Kněz spórajo pšawdosć a pšawo wšyknym śerpjecym. Ps 103,6

Chtož wě, dobre cyniś, a jo njecyni, tomu jo wóno grěch. Jak 4,17

Jan 1,29–34 + Lk 22,7–23

wałtoru, 8. apryla/nalětnego

Pśeto Kněz, waš Bog, jo gnadny a zmilny a njewótchylijo swójo hoblico wót was, 

hobrośijośo-li se k njomu. 2 kron 30,9

Jezus źašo Šymanoju: Som za tebje pšosył, aby twója wěra njepśestanuła; a ty, gaž 

se něga hobrośijoš, hobtwarź twójich bratšow. Lk 22,32

Hiob 19,21–27 + Lk 22,24–30

srjodu, 9. apryla/nalětnego

Te, kótarež na Kněza glědaju, rozbytšniju a jich hoblico njebuźo pósromane. 

Ps 34,6

Jezus źejo: Som wam pśikład dał, aby cynili, ako ja wam cynił som. Jan 13,15

Skjarž 3,1–20 + Lk 22,31–38

stwórtk, 10. apryla/nalětnego

W twójej ruce stoj, kuždego wjelikego a mócnego hucyniś. 1 kron 29,12

Pónižajśo se pód mócnu Bóžu ruku, aby wón was póhušył w swójom casu. 

1 Pětš 5,6

Jer 15,15–21 + Lk 22,39–46

pětk, 11. apryla/nalětnego

Twójo kralojstwo jo nimjerne kralojstwo, a twójo kněstwo trajo pśecej a nimjer. 

Ps 145,13

Wiźaŕ Jan pišo: Wšykna stwóŕba, kenž na njebju jo a na zemi a pód zemju a 

w mórju, a wšykno, což we nich jo, słyšach groniś: Tomu, kenž na stole sejźi, a 

jagnjeśu buź chwalba a cesć a kšasnosć a móc, wót nimjernosći až do 

nimjernosći. Zjawj 5,13

 

Hebr 10,1–18 + Lk 22,47–53

sobotu, 12. apryla/nalětnego

Jozuwa chyśi se na swójo hoblico k zemi a módlašo se a źašo: Co ga mój Kněz 

swójomu słužabnikoju pśikažo? Joz 5,14

Zaul źašo: Chto ty sy, Kněžo? Wón pak źašo: Ja som Jezus, kótaregož 

pśegónjujoš, ale stani a stup na twójej noze, pśeto k tomu som se tebje 

hopokazał, aby śi hustajił k słužabnikoju a k znankoju togo, což sy wiźeł, a což 

tebje hyšći cu zjawiś. Pós 26,15–16

Zjawj 14,1–5 + Lk 22,54–62

ŠESTA NJEŹELA SPÓTNEGO CASA/BAŁABNICA (PALMARUM)

Cłowjeka Syn dej byś póhušony, aby wšykne, kenž w njogo wěrje, nimjerne žywjenje 

měli. Jan 3,14–15

Jan 12,12–19 + Fil 2,5–11 + Jez 50,4–9 + Ps 22,23–32

njeźele, 13. apryla/nalětnego

Ga njepśekrotc nicht swójogo blišego, ale bój se twójogo Boga. 3 Mojz 25,17

Kuždy mjazy wami buź teje mysli, kótarejež Kristus tež běšo. Fil 2,5

pónjeźele, 14. apryla/nalětnego

Zemja jo połna dobrośi togo Kněza. Ps 33,5

Bog wjele dobrego cynjašo, nam z njebja dešć a płodne case da a naše hutšoby 

z carobu a z wjaselim napołni. Pós 14,17

Mt 26,6–13 + Lk 22,63–71

wałtoru, 15. apryla/nalětnego

Co mógu hucabniki dobrego hucyś, gaž Knězowe słowo zachyśiju? Jer 8,9

Źo jo mudry? Źo jo pismahucony? Źo jo myslaŕ togo swěta? Njejo Bog mudrosć 

swěta k tornosći hucynił? 1 Kor 1,20

Hiob 38,1–11 + Lk 23,1–12

srjodu, 16. apryla/nalětnego

Cłowjek jo w swójom žywjenju ako tšawa, wón kwiśo kaž kwětk na póli. Gaž wětš 

pśez njen pśejźo, ga wón južo njejo, a jogo městno jen wěcej njeznajo. Ale 

Knězowa gnada trajo wót nimjernosći do nimjernosći. Ps 103,15–17

Pśeto to tłajuce dej se hoblac to njetłajuce, a to tłajuce dej se hoblac 

njesmjertnosć. 1 Kor 15,53

Lk 22,1–6 + Lk 23,13–25

ŹEŃ HUSTAJENJA BÓŽEGO BLIDA/ZELENY STWÓRTK

Jo spomnjeśe swójich źiwow hustajił, ten gnadny a zmilny Kněz. Ps 111,4

Jan 13,1–35 + 1 Kor 11,17–34 + 2 Mojz 12,1–14 + Lk 23,26–31

stwórtk, 17. apryla/nalětnego

Weto wóstanjom pśecej pódla tebje, pśeto ty mě źaržyš za mójeju pšawicu. 

Ps 73,23

Jezus źašo: Wóśc, coš-li, ga wezmi ten keluch wóte mnjo; nic mója wóla, ale twója 

se stań. Janźel pak z njebja zjawi se jomu a zmócni jogo. Lk 22,42–43

ŚICHY PĚTK

Pśeto tak jo Bog swět lubował, až swójogo jadnopóroźonego Syna dał jo, aby wšykne, 

kenž do njogo wěrje, zgubjone njebyli, ale nimjerne žywjenje měli. Jan 3,16

Jan 19,16–30 + 2 Kor 5,14–21 + Jez 52,13–15,53,1–12 + Lk 23,32–49

pětk, 18. apryla/nalětnego

Jomu gronje: Raźiśel połny źiwow, mócny Bog, nimjerny Wóśc, měrowy wjerch.

Jez 9,6

Bog běšo w Kristusu a hujadna swět sam ze sobu. Njepśilicy jim jich grěchy a 

połožy do nas słowo hujadnanja. 2 Kor 5,19

sobotu, 19. apryla/nalětnego (zakurjona sobota)

Kněz jo mě pósłał prjatkowat gnadne lěto Boga Kněza a źeń pomsćenja našogo 

Boga. Jez 61,1–2

Jezus źašo złecynjarjeju: Zawěrnje źeju tebje, źinsa buźoš ze mnu w raju. 

Lk 23,42–43

1 Pětš 3,18–22 + Lk 23,50–56

JATŠOWNICA

Kristus źejo: Běch humarły, a glědaj, som žywy wót nimjernosći do nimjernosći a mam 

kluce hele a smjerśi. Zjawj 1,18

Mk 16,1–8 + 1 Kor 15,1–11 + 1 Sam 2,1–8 + Jan 20,11–18 + Lk 24,1–12

njeźele, 20. apryla/nalětnego

Gaž Hiskias listy běšo pśecytał, źěšo górjej do Knězowego domu a rozcyni je 

pśed Knězom. 2 kral 19,14

Jezus sobu weze Pětša a Jana a Jakuba a stupi na góru se módlit. Lk 9,28

DRUGI JATŠOWNY SWĚŹEŃ (BARWJONE PÓNJEŹELE)

Kristus źejo: Běch humarły, a glědaj, som žywy wót nimjernosći do nimjernosći a mam 

kluce hele a smjerśi. Zjawj 1,18

Lk 24,13–35 + 1 Kor 15,50–58 + Jez 25,6–9 + Lk 24,13–35

pónjeźele, 21. apryla/nalětnego

Až se z cełeju hutšobu hobrośijośo ku Knězoju, ga pórajśo wót se cuzych bogow. 

1 Sam 7,3

Mamy jano jadnogo Boga, togo Wóśca, wót kótaregož wšykne wěcy su, a my za 

njogo, a jadnogo Kněza Jezom Krista, pśez kótaregož wšykne wěcy su, a my pśez 

njogo. 1 Kor 8,6

wałtoru, 22. apryla/nalětnego

Błuźachmy wšykne kaž wójce. Kuždy chójźašo pó swójej droze, ale Bog Kněz wali 

wšykne naše grěchy na njogo. Jez 53,6

Kristus jo na swójom žywośe naše grěchy sam na drjewo njasł, aby my grěcham 

wótemrěte pšawdosći žywe byli. 1 Pětš 2,24

Jan 20,1–10 + Lk 24,36–49

srjodu, 23. apryla/nalětnego

Ja som wšogomócny Bog, chójź pśede mnu a buź spšawny. 1 Mojz 17,1

Jezus źejo Tomašoju: Pódaj swój palc how a glědaj na mójej ruce a pśinjas swóju 

ruku sem a połož ju do mójogo boka a njebuź njewěrjecy, ale wěrjecy. Jan 20,27

Jan 20,11–18 + Lk 24,50–53

stwórtk, 24. apryla/nalětnego

Mója hutšoba se wjaseli, až tak rad pomogaš. Ps 13,6

Wóni se źiwowachu bźez měry a źachu: Wón jo wšykno derje hucynił, głuchych 

cyni słyšecych a nimych powědajucych. Mk 7,37

Jan 21,1–14 + Kol 1,1–8

pětk, 25. apryla/nalětnego

Israelity źachu k Samueloju: Njepśestań za nas kśikaś ku Knězoju, našomu Bogu, 

aby wón nam pomogał z Filistarjow ruki. 1 Sam 7,8

Pawoł pišo z popajźeństwa: Ja wěm, až wšykno se mě buźo góźiś k zbóžnosći pśez 

wašo pšosenje a pśez pomoc Ducha Jezom Krista. Fil 1,19

Lk 24,36–47 + Kol 1,9–14

sobotu, 26. apryla/nalětnego

Chtož pjenjeze lubujo, njama žednje pjenjez dosć, a chtož bogatstwo lubo ma, 

njezmějo žednogo hužytka wót njogo. Prjatk 5,9

My njejsmy nic do swěta pśinjasli a jo zjawne, až nic z njogo njehunjasomy. Gaž 

pak jěź a drastwu mamy, ga dajśo nam z tym spokojom byś. 1 Tim 6,7–8

Lk 24,1–12 + Kol 1,15–20

PRĚDNA NJEŹELA PÓ JATŠACH (MAŁE JATŠY)/QUASIMODOGENITI (Ako něto 

naroźone źiśetka. 1 Pětš 2,2)

Chwalony buź Bog a Wóśc našogo Kněza Jezom Kristusa, kenž nas za swójeju 

wjelikeju zmilnosću jo naspjet póroźił k žywej naźeji pśez górjejstawanje Jezom Kristusa 

wót humarłych. 1 Pětš 1,3

Jan 20,19–29 + 1 Pěts 1,3–9 + Jez 40,26–31 + Ps 116

njeźelu, 27. apryla/nalětnego

To jo mě lubo, až Bog Kněz mój głos a mójo žebrjenje słyšy. Ps 116,1

Jezus hulicujo w pśirownosći: Ga chyśi se słužabnik na zemju a źašo: Kněžo, měj 

sćerpnosć ze mnu, cu tebje wšykno zapłaśiś. Knězoju pak běšo słužabnika luto a 

pušći jogo, a dług jomu tež spušći. Mt 18,26–27

pónjeźele, 28. apryla/nalětnego

Chwataj mě k pśistojanju, Kněžo, mója pomoc. Ps 38,23

Jezus pšašašo slěpego: Co ga ty coš, aby ja tebje cynił? A wón źašo: Kněžo, aby ja 

wiźeś mógł. A Jezus źašo k njomu: Buź zasej wiźecy, twója wěra jo tebje pomogła. 

A ned bu wón zasej wiźecy a źěšo za nim a chwalašo Boga. Lk 18,41–43

1 Jan 5,1–5 + Kol 1,21–23

wałtoru, 29. apryla/nalětnego

Grěšnik zanicujo swójogo blišego, ale derje tomu, kenž se nad žałosnym zmilijo. 

Pśisł 14,21

Gaž sćo cynili wšykno, což wam jo pśikazane, groniśo: Smy njehužytne 

słužabniki, pśeto smy jano cynili, což my winowate běchmy cyniś. Lk 17,10

Hiob 42,7–17 + Kol 1,24–29

srjodu, 30. apryla/nalětnego

Twója jo husoknosć a móc a kšasnosć a dobyśe a źěk. Pśeto wšykno, což na 

njebju a na zemi jo, to jo twójo. 1 kron 29,11

Bog nam znaty hucyni pótajmnosć swójeje wóle. Rozsuźi se za swójim 

spódobanim, gaž se casy dopołniju, zhopšawdnijo swój plan, a wšykne wěcy na 

njebju a na zemi se zjadnośiju w Kristusu. Hef 1,9–10

Jez 66,6–14 + Kol 2,1–5

MAJ/ROZHELONY

Gronko mjaseca: 

Kněžo, k tebje se wołam, pśeto hogeń jo pastwy w lěźe hobsmalił, a płomjenja su 

wšykne bomy na pólu spalili. Źiwe zwěrjeta k tebje kśikaju, pśeto wódne tšugi su 

zeschnuli. Joel 1,19–20

stwórtk, 1. maja/rozhelonego

Wšykno jogo cynjenje jo wěrnosć a jogo drogi su pšawe, a chtož gjardy jo, togo 

móžo pónižaś. Dan 4,34

Gaž pak hušy na sto, kenž tam napśeśiwo stojašo, wiźešo, až Jezusoju duch 

spušći, źašo: Zawěrnje, ten cłowjek běšo Bóžy Syn. Mk 15,39

1 Pětš 2,1–10 + Kol 2,6–10

pětk, 2. maja/rozhelonego

Ja śi njok spušćiś, daniž wót tebje wótstupiś. Joz 1,5

Njebja se Jezusoju wótwóri, a Jan wiźešo Bóžego Ducha dołoj stupjecego ako 

gołubja a na njogo pśiducego. Mt 3,16

Zjawj 7,13–17 + Kol 2,11–15

sobotu, 3. maja/rozhelonego

Chyl móju hutšobu k twójim znankstwam a nic k zawisći. Ps 119,36

We wšyknych wěcach hopokaž sam se ako znamje dobrych statkow, w hucbje, 

w zapowědanju strowego słowa, kótarež nicht njamógł zatamaś, aby napśeśiwnik 

buźo pósromany a nic złego wót was njeměł groniś. Tit 2,7–8

Pós 8,26–39 + Kol 2,16–23

DRUGA NJEŹELA PÓ JATŠACH/MISERICORDIAS DOMINI (Zemja jo połna dobrośi 

Kněza. Ps 33,5) 

Kristus źejo: Ja som ten dobry pastyŕ. Móje wójce słyše mój głos a ja je znaju a wóni du 

za mnu. Dajom jim nimjerne žywjenje. Jan 10,11.27–28

Jan 10,11–30 + 1 Pětš 2,21–25 + Hez 34,1–31 + Ps 23

njeźelu, 4. maja/rozhelonego

Ten Kněz jo mója móc a chwalba a jo mójo strowje. 2 Mojz 15,2

Marija źašo: Wón hopokažo móc ze swójim ramjenim a rozdrosćijo tych, kenž 

gjarde su w swójeje hutšoby myslenju. Lk 1,51–52

pónjeźele, 5. maja/rozhelonego

Pśeto Bog Kněz njezastarcyjo nimjernje, ale drje hobtužyjo a zmilijo se zasej za 

swójeju wjelikeju dobrośu. Skjarž 3,31–31

Cacharias hupomina toflicku, pisašo a źašo: Jan jo jogo mě. A wóni źiwowachu se 

wšykne. A ned buchu jogo husta a jězyk wótwórjone, a wón powědašo a chwalašo 

Boga. Lk 1,63–64

Jan 10,1–10 + Kol 3,1–4

wałtoru, 6. maja/rozhelonego

Ga słyšćo nět wy, kenž wy daloko sćo, což som cynił, a wy, kenž sćo blisko, 

huznajśo móju móc. Jez 33,13

Jezus źejo Marśe: Njejsom tebje gronił, gaby ty wěriła, ga dejała kšasnosć Bóžu 

wiźeś? Jan 11,40

Mt 9,35–10,1 + Kol 3,5–11

srjodu, 7. maja/rozhelonego

Kněz wótegroni Hioboju: Źo ty běšo, ako ja zemju załožych a mórjoju gronjach: Až 

do tych měst dejš pśiś a dalej nic. How se deje hulagnuś twóje gjarde žwały. 

Hiob 38,4.11

Jezus stanu a pógrozy wětšam a mórju, a bu wjelika śišyna. Luźe pak se 

źiwowachu a źachu: Kaki ga jo ten cłowjek, až tež wětšy a mórjo jomu pósłušne 

su? Mt 8,26–27

Jan 17,20–26 + Kol 3,12–17

stwórtk, 8. maja/rozhelonego

Bog wam zapowědašo swój zwěstk, kótaryž wam pśikaza źaržaś, rozměj tych 

źaseś słow, a napisa je na dwě kamjenjowej tofli. 5 Mojz 4,13

Jezus źejo: Njeměńśo, až som pśišeł kazń abo profety rozwězowat; ja njejsom 

pśišeł rozwězowat, ale dopołnit. Mt 5,17

Hef 4,11–16 + Kol 3,18–4,1

pětk, 9. maja/rozhelonego

Twój lud źejo: Kněz njesuźi pšawje, lěcrownož wóni njepšawje maju. Hez 33,17

Jo ga njepšawdosć pódla Boga? Nikak! Rom 9,14

Hez 34,23–31 + Kol 4,2–6

sobotu, 10. maja/rozhelonego

Ga njejsom ja Bog, kenž blisko jo, źejo Kněz, a teke Bog, kenž daloko jo? Jer 23,23

A w źewjetej góźinje huwoła Jezus z wjelikim głosom a źašo: Eloj, Eloj, lema 

sabachtani? To jo pśełožone: Mój Bog, mój Bog, dla cogo ga sy mě spušćił? 

Mk 15,34

Jan 14,1–6 + Kol 4,7–18

TŚEŚA NJEŹELA PÓ JATŠACH/JUBILATE (Juskajśo Bogu! Ps 66,1)

Joli něcht w Kristusu, ga jo nowa stwóŕba; to stare jo zajšło, lej, wšykno jo nowe 

hucynjone. 2 Kor 5,17

Jan 15,1–8 + Pós 17,22–34 + 1 Mojz 1,1–31;2,1–4 + Pśisł 8,22–36 + Ps 45

njeźelu, 11. maja/rozhelonego

Ty njedejš kšadnuś. 2 Mojz 20,15

Chtož kšadnuł jo, njedej dalej kšadnuś, ale źěłaś wjele wěcej a hugbaś něco 

dobrego ze swójima rukoma, aby měł dawaś pótrjebnym. Hef 4,28

pónjeźele, 12. maja/rozhelonego

Buźośo-li mě wót cełeje hutšoby pytaś, ga cu ja se wót was daś namakaś, źejo 

Bog Kněz. Jer 29,13–14

A lej, žeńska, kótaraž dwanasćo lět pód kšawnym hupławom śerpjeła běšo, wót 

slědka pśiduca dotyknu jogo drastwy hobrubk. Pśeto wóna źašo pśi sebje: Gaby 

jano jogo drastwu dotyknuła, by była hustrowjona. Jezus pak se hobrośecy ju 

hupyta a źašo: Buź dobreje mysli, mója źowka, twója wěra jo śi pomogła. A 

žeńska se hustrowi w tej samej góźinje. Mt 9,20–22

Rom 1,18–25 + Joel 1,1–20

wałtoru, 13. maja/rozhelonego

Wjaselim se nad twójim słowom ako jaden, kenž wjelike rubnjenje dostanjo. 

Ps 119,162

Njebjaske kralojstwo jo rowne zatajonemu pókładu na roli, kenž cłowjek namaka a 

pótaji; a wjasela dla tam źo, wšykno pśedajo, což wón ma, a sebje tu rolu kupijo. 

Mt 13,44

1 Tim 4,1–5 + Joel 2,1–11

srjodu, 14. maja/rozhelonego

By znjasł ja se z kśidłami jutšnych zorjow a wóstał pśi nejdalšnem mórju, ga by 

mě teke tam twója ruka wjadła a twója pšawica mě źaržała. Ps 139,9–10

W slědnej nocy jo pódla mnjo stojał janźel Bóžy, kótaregož ja som a kótaremuž 

słužym, a źašo: Njebój se, Pawoł, ty dejš se stupiś pśed kejžorom, a lej, twójogo 

dla Bog jo pódarił žywjenje wšyknym na tej łoźi. Pós 27,23–24

Jan 8,31–36 + Joel 2,12–17

stwórtk, 15. maja/rozhelonego

Roztešnjonu a zbitu hutšobu ty, Bog, njezajśpijoš. Ps 51,19

Jezus groni: Cłonaŕ z nazdala stojecy njekśěšo teke swójej wócy k njebju zwignuś; 

ale deri na swóju hutšobu a źašo: Bog, buź mě grěšnikoju gnadny! Ja źeju wam: 

Ten źěšo dołoj hupšawjony do swójeje wjaže. Lk 18,13–14

Rom 8,7–11 + Joel 2,18–27

pětk, 16. maja/rozhelonego

Ja se naźeju na Kněza, kenž swójo hoblico jo zatajił pśed Jakuboweju wjažu. 

Jez 8,17

Wóni su Israelity, kótarychž jo źiśetstwo a kšasnosć a testament a kazń a Bóža 

słužba a zlubjenja. Rom 9,4

Jan 19,1–7 + Joel 3,1–5

sobotu, 17. maja/rozhelonego

Knězowa gnada trajo wót nimjerstwa až do nimjerstwa nad tymi, kenž se jogo 

bóje; a jogo pšawdosć na źiśiźiśi pódla tych, kenž jogo zwěstk źarže. Ps 103,17–18

Dokulaž sy hobchował słowo mójeje sćerpnosći, cu ja tež tebje schowaś 

w góźinje spytowanja, kótaraž dej pśiś na ceły swět spytowat tych na zemi 

bydlecych. Zjawj 3,10

Zjawj 22,1–5 + Joel 4,1–21

STWÓRTA NJEŹELA PÓ JATŠACH/CANTATE (Spiwajśo Knězoju nowu módlitwu! 

Ps 98,1)

Spiwajśo Knězoju nowu módlitwu, pśeto wón cyni źiwy. Ps 98,1

Lk 19,37–40 + Kol 3,12–17 + 1 Sam 16,14–23 + Pós 16,23–34 + Ps 30

njeźelu, 18. maja/rozhelonego

Kněz wě mysli cłowjekow. Wóni knicomne su. Ps 94,11

Nicht njehobtoŕ sam se. Gaž něcht sebje se zda mudry byś mjazy wami na tom 

swěśe, ten dej byś błazan, aby mudry był. Pśeto mudrosć togo swěta jo tornosć 

pla Boga. 1 Kor 3,18–19

pónjeźele, 19. maja/rozhelonego

Njewěmy, co dejmy cyniś, ale naše wócy glědaju za tobu. 

Jezus źašo huknikam: Do kótaregožkuli domu pśiźośo, ga grońśo nejpjerwjej: Měr 

buź w tom domje. Lk 10,2.5

Pśisł 8,22–36 + Pós 1,1–14

wałtoru, 20. maja/rozhelonego

Tak źejo Kněz: Som twóju pšosbu słyšał a twóje łdzy wiźeł. Lej, ja cu śi hugójś. 

2 kral 20,5

Kralojski zastojnik źašo jomu: Kněžo, pśiź dołoj, pjerwjej nježli mójo góle 

humrějo. Jezus źejo jomu: Źi tam, twój syn jo žywy. A ten cłowjek wěrjašo tomu 

słowu, kótarež Jezus jomu źašo a źěšo tam. Gaž něto dołoj źěšo, zmakachu jogo 

jogo słužabniki, zapowědachu jomu a źachu: Twój gólc jo žywy. Jan 4,49–51

Rom 15,14–21 + Pós 1,15–26

srjodu, 21. maja/rozhelonego

Njebój se, Cion. Njedaj twójima rukoma klimpnuś! Pśeto Kněz, twój Bog, jo pódla 

tebje, ten mócny humóžnik. Cef 3,16–17

Zmilśo se nad tymi, kótarež cwibluju. Jud 22

Mt 11,25–30 + Pós 2,1–13

stwórtk, 22. maja/rozhelonego

Bog, njedaj nuznemu ze sromotu wótejś. Ps 74,21

Kananejska žeńska se Jezusoju pókłoni a źašo: Kněžo, pomož mě. Ale wón 

wótegronjecy źašo: Njejo pśistojne, źiśam klěb weześ a psam prědk chyśiś. Wóna 

pak źašo: Jo, Kněžo, psycki wšak jěźe wót tych drobjeńcow, kenž wót swójich 

knězow blida padaju. Jezus jej źašo: Och, žeńska, twója wěra jo wjelika. Tebje se 

stań, ako coš. A jeje źowka se hustrowi w samej góźinje. Mt 15,25–28

1 Kor 14,6–19 + Pós 2,14–21

pětk, 23. maja/rozhelonego

Ja cu jich zgromaźiś wót rogow zemje, slěpych, chromych, samodruge a 

šesćnjeźelnice, až wóni z wjelikimi kopicami zasej how deje pśiś. Jer 31,8

Góspodaŕ źašo swójomu słužabnikoju: Źi ned wen na drogi a gase města a how 

pśiwjeź chudych a póbědnych a chromych a slěpych. Lk 14,21

Zjawj 5,11–14 + Pós 2,22–36

sobotu, 24. maja/rozhelonego

Ty sam znajoš hutšobu wšyknych cłowjecnych źiśi. 1 kral 8,39

Jezus wiźešo Natanaela k sebje pśiducego a źejo wót njogo: Lej, pšawy Israelit, 

w kótaremž žedno torjenje njejo. Natanael źejo jomu: Wótkul ty mnjo znajoš? 

Jan 1,47–48

Jan 6,60–69 + Pós 2,37–41

PĚTA NJEŹELA PÓ JATŠACH/ROGATE (Bjatujśo!)

Chwalony buź Bog, kenž móju pšosbu njezachyśijo, daniž swóju dobroś wóte mnjo 

njewóthobrośijo. Ps 66,20

Lk 11,1–13 + 1 Tim 2,1–6 + 2 Mojz 32,7–14 + Jan 16,23–33 + Ps 67

njeźelu, 25. maja/rozhelonego

Njedejš twóju hutšobu zatwarźiś, daniž twóju ruku zamknuś twójomu chudemu 

bratšoju. 5 Mojz 15,7

Kaki ga hužytk jo to, lube bratśi, gaž něcht źejo, až wón wěru ma, njama pak 

statki? Ga móžo jogo ta wěra zbóžnego hucyniś? Jak 2,14

pónjeźele, 26. maja/rozhelonego

Nic pśez wójnstwo daniž móc, ale pśez mójogo Ducha dej wóno byś dopołnjone, 

źejo Kněz cebaot. Zach 4,6

Janźel źašo Mariji: Swěty Duch pśiźo na tebje, a nejhušego móc śi hobsenijo, 

togodla tež to póroźone swěte se pomjenijo Bóžy Syn. Lk 1,35

Mk 1,32–39 + Pós 2,42–47

wałtoru, 27. maja/rozhelonego

A źo jo kamjenišćo ako naš Bog? Ps 18,32

Pawoł pišo: My sami myslachmy, až smy zasuźone k smjerśi. To togodla se stanu, 

aby my sami sebje njedowěrili, ale Bogu, kótaryž humarłych zbuźijo. Na njogo se 

naźejamy, až nas teke nadalej humóžyjo. 2 Kor 1,8–10

Lk 18,1–8 + Pós 3,1–10

srjodu, 28. maja/rozhelonego

W slědnem casu njehuśěgnjo žeden lud na drugi mjac, a wóni njenahuknu dalej 

wěcej wójowaś. Jez 2,2.4

Žeńśo za měrom ze wšyknymi a za tym huswěśenim, bźez kótaregož nicht Boga 

Kněza njewiźi. Hebr 12,14

Jan 14,7–14 + Pós 3,11–26

STUPNY STWÓRTK

Kristus źejo: Gaž póhušony budu wót zemje, cu wšyknych k sebje śěgnuś. Jan 12,32

Lk 24,44–53 + Pós 1,3–11 + 1 kral 8,22–28 + Ps 47

stwórtk, 29. maja/rozhelonego

Kněz źejo: Ja cu měr daś we wašom kraju, aby spali a was nicht njetšašył. 

3 Mojz 26,6

Jezus groni: Gaž ja pak pśez Bóžy palc cartow hugónijom, ga jo žgan Bóže 

kralojstwo k wam pśišło. Lk 11,20

pětk, 30. maja/rozhelonego

Daś su wjasołe w tebje, te ak twójo mě lubuju. Ps 5,12

Hukniki pak se hupórachu wjasołe wót rady, až dostojne běchu byli, jogo měnja 

dla byś wósromośone. A njepśestachu kuždy źeń w templu a tam a sem we 

wjažach hucyś a ewangelium Jezom Kristusa prjatkowaś. Pós 5,41–42

Jan 18,33–38 + Pós 4,1–12

sobotu, 31. maja/rozhelonego

Derje tomu, kenž zmilny jo a rad ruca a huwjeźo swóje wěcy tak, až nikomu 

njepšawje njecyni. Ps 112,5

Bogate deje dobroś cyniś, deje byś bogate w dobrych statkach, deje raźi źěliś a 

změju gmejnstwo. A tak sami za se dobre załoženje za pśichod dobydnu, aby 

nimjerne žywjenje dostanuli. 1 Tim 6,18–19

Hef 1,15–23 + Pós 4,13–22



gronka 2025

57

JUNIJ/SMAŽNIK

Gronko mjaseca: 

Bog jo mě pokazał, žednogo cłowjeka za njeswětego abo za njecystego njeźaržaś. 

Pós 10,28

ŠESTA NJEŹELA PÓ JATŠACH/EXAUDI (Kněžo, słyš mój głos! Ps 27,7) 

Kristus źejo: Gaž póhušony budu wót zemje, cu ja wšyknych k sebje śěgnuś. Jan 12,32

Jan 16,5–15 + Hef 3,14–21 + Jer 31,31–34 + Ps 27

njeźelu, 1. junija/smažnika

Hana se módlašo: Kněžo cebaot, buźoš na žałosć swójeje słužabnice glědaś a na 

mnjo spominaś a swójeje słužabnice njezabywaś? 1 Sam 1,11

A Halžbjeśe pśiźe jeje cas, až póroźiś dejašo, a wóna póroźi syna. A jeje suseźi a 

pśijaśele słyšachu, kaku wjeliku zmilnosć Kněz na njej běšo hucynił, a wjaselachu 

se z njeju. Lk 1,57–58

pónjeźele, 2. junija/smažnika

Jeremijas źašo: Mě se łamjo hutšoba, až mój lud tak sknichtowany jo. Njejo žedna 

žałba w Gileadskej? Abo njejo tam žeden gójc? Jer 8,21–22

Jezus źašo Cachejusoju: Źinsa jo se tomu domoju strowje dostało, dokulaž tež 

Habrahamowy syn jo. Cłowjeka Syn jo pśišeł pytat a zbóžne hucynit to zgubjone. 

Lk 19,9–10

Hez 11,14–20 + Pós 4,23–31

wałtoru, 3. junija/smažnika

Swěty, swěty, swěty jo Kněz cebaot, wšykne kraje su jogo cesći połne. Jez 6,3

Janźel źašo z wjelikim głosom: Bójśo se Boga a dajśo jomu cesć, pśeto góźina 

jogo suda jo pśišła. Módliśo se tomu, kenž jo hucynił njebjo a zemju a mórjo a 

wódne studnje. Zjawj 14,7

Jez 41,8–20 + Pós 4,32–37

srjodu, 4. junija/smažnika

Ty sy mój Wóśc, mój Bog a pomocnik, kenž mě pomoga. Ps 89,27

Naš wšedny klěb daj nam źinsa. Mt 6,11

Jez 32,11–18 + Pós 5,1–11

stwórtk, 5. junija/smažnika

Tomu boganjebójaznemu źejo Bog: Co zapowědaš móje pšawa a bjerjoš mój zwěstk 

do swójich hust. Ty ga rozhucowanju gramujoš a móje słowa slězy se chyśijoš. 

Ps 50,16–17

Nic kuždy, kenž ku mnjo źejo: Kněžo, Kněžo, pśiźo do njebjaskego kralojstwa, ale 

kótaryž cyni wólu mójogo Wóśca na njebju. Mt 7,21

Pós 1,12–26 + Pós 5,12–16

pětk, 6. junija/smažnika

Hokoło Jeruzalema su góry, a Kněz jo hokoło swójogo ludu, wót něta až do 

nimjerstwa. Ps 125,2

Jezus bjatujo: Ja njepšosym, aby ty jich ze swěta wezeł, ale aby jich hobzwarnował 

pśed złym. Jan 17,15

Jan 19,25–27 + Pós 5,17–33

sobotu, 7. junija/smažnika

Kněžo, w twójej ruce jo móc a pśemóženje, a njejo nicht, kenž se tebje mógał 

stajiś. 2 kron 20,6

Chyśichu Jezusa z města wen a wjeźechu jogo až k wjerchu teje góry, na kótaruž 

jich město stwarjone běšo, aby jogo dołoj starcyli. Wón pak pśejźe pśez jich srjejź 

a da se pšec. Lk 4,29–30

Zach 4,1–14 + Pós 5,34–42

SWĚTKOWNICA

Wóno se njedej staś daniž pśez wójnstwo daniž pśez móc, ale pśez mójogo Ducha, źejo 

Kněz cebaot. Zach 4,6

Jan 14,15–27 + Pós 2,1–21 + 1 Mojz 11,1–9 + Ps 118,1–14

njeźelu, 8. junija/smažnika

Kněz, ty dajoš wšyknomu žywjenje, a njebjaske ryśaŕstwo se tebje módli. Neh 9,6

Gaž hukniki se běchu módlili, gibašo se město, źož běchu zgromaźone. Wšykne 

běchu napołnjone ze swětym Duchom a gronjachu słowo Bóže ze skobodnosću. 

Pós 4,31

DRUGI SWĚTKOWNY SWĚŹEŃ

Wóno se njedej staś daniž pśez wójnstwo daniž pśez móc, ale pśez mójogo Ducha, źejo 

Kněz cebaot. Zach 4,6

Jan 20,19–23 + 1 Kor 12,4–11 + 4 Mojz 11,11–30 + Mt 16,13–19 + Ps 118,15–29

pónjeźele, 9. junija/smažnika

Ten pšawy dej wjele śerpjeś, ale Kněz jomu pomoga ze wšyknogo. Ps 34,20

Gaž wóni was wótwjedu a powdaju, ga se pjerwjej njestarajśo, co dejśo groniś, a 

njemysliśo se pjerwjej na to, ale co wam buźo dane w tej samej góźinje, to grońśo, 

pśeto wy njejsćo te gronjece, ale swěty Duch. Mk 13,11

wałtoru, 10. junija/smažnika

Ten Kněz jo mójo kamjenišćo a mój grod a mój humóžnik. 2 Sam 22,2

Pawoł pišo: Kněz pak stojašo pódla mnjo a hucyni mě mócnego, aby pśez mnjo 

pósołstwo se rozšyriło a wšykne tatanje jo słyšali. A ja som humóžony ze šyje 

lawa. 2 Tim 4,17

Pós 4,23–31 + Pós 6,1–7

srjodu, 11. junija/smažnika

Šesć dnjow dejš źěłaś, a wšykne twóje wěcy cyniś. Ale na sedymem dnju jo sabat 

Kněza, twójogo Boga. Na njom njedejš žednogo źěła źěłaś. 2 Mojz 9–10

Jezus źašo jim: Jo ga pśiwdane na sabat dobre cyniś abo złe cyniś, žywjenje 

zdźaržaś abo husmjerśiś? Mk 3,4

Pós 8,9–25 + Pós 6,8–15

stwórtk, 12. junija/smažnika

Wy dejśo za Knězom, wašym Bogom, hyś a jogo se bójaś a jogo pśikazni źaržaś a 

jogo głosoju pósłušne byś a jomu słužyś a jomu pśiwisaś. 5 Mojz 13,4

Wy se swěśiśo ako swětła na swěśe źaržece słowo žywjenja. Fil 2,15–16

Pós 11,1–18 + Pós 7,1–16

pětk, 13. junija/smažnika

Dejało Knězoju něco njemóžno byś? 1 Mojz 18,14

Naslědku zjawi se Jezus tym jadnasćim, gaž wóni za blidom sejźechu, a šćokašo 

jich njewěru a jich hutšoby twardosć, až njeběchu wěrili tym, kótarež jogo górjej 

zbuźonego wiźeli běchu. Mk 16,14

Pós 11,19–26 + Pós 7,17–29

sobotu, 14. junija/smažnika

Žeńska huglěda, až se wót togo bomu by derje jědło, a až wón rědny ku glědanju 

běšo, a jaden lubosny bom, dokulaž wón mudrego hugótowašo. 1 Mojz 3,6

Swět zajźo ze swójim póžedanim; chtož pak Bóžu wólu cyni, wóstanjo do 

nimjernosći. 1 Jan 2,17

Pós 18,1–11 + Pós 7,30–43

NA SWĚTU TŠOJOSĆ/TRINITATIS

Gnada našogo Kněza Jezom Kristusa a Bóža lubosć a zgromadnosć swětego Ducha 

buź z wami wšyknymi. 2 Kor 13,13

Jan 3,1–13 + Rom 11,32–36 + Jez 6,1–13 + 2 Kor 13,11–13 + Ps 13

njeźelu, 15. junija/smažnika

Suźćo pšawje, a kuždy hopokaž swójomu bratšoju dobroś a zmilnosć. Zach 7,9

Knězowy słužabnik njedej zwadny byś, ale lubosny pśeśiwo wšyknym, hucabny, 

kótaryž złe móžo pśeśerpjeś, kenž z miłosćiwosću nahucył tych se stajajucych. 

Snaź by jim Bog raz móžnosć dał k huznaśu wěrnosći. 2 Tim 2,24–25

pónjeźele, 16. junija/smažnika

Miłosćiwe wótegrono stajijo gniw, ale napśisme słowo napórajo góŕniwosć. 

Pśisł 15,1

Měj se pó pśikłaźe gójecych słow, kótarež sy słyšał wóte mnjo, we wěrje a lubosći 

w Kristu Jezusu. 2 Tim 1,13

2 Mojz 3,13–20 + Pós 7,44–53



gronka 2025

63

wałtoru, 17. junija/smažnika

Bog źašo Jakuboju: Ja som Bog, ten Bog twójogo wóśca. Njebój se. Ja cu z tobu 

do Egyptojskeje dołoj śěgnuś a cu śi tež zasej górjej wjasć. 1 Mojz 46,3–4

Ga źašo Pětš: Glědaj, smy wšykno spušćili a za tobu šli. Jezus pak źašo jim: 

Zawěrnje, ja źeju wam: Njejo nicht, kótaryž spušćił jo wjažu abo starjejšeju abo 

bratšow abo žonu abo źiśi kralojstwa Bóžego dla, kenž jo njeby wjele raz zasej 

dostanuł w tom casu a w pśichodnem swěśe, to jo nimjerne žywjenje. Lk 18,28–30

Jez 43,8–13 + Pós 7,54–8,3

srjodu, 18. junija/smažnika

Twójo słowo jo našeje hutšoby wjasele a trošt; pśeto smy ga za twójim měnim 

pomjenjone, Kněžo, Bog cebaot. Jer 15,16

Filip a komornik stupištej do wódy, a Filip dupjašo jogo. Gaž pak z wódy 

hustupištej, wzejo Duch Kněza Filipa pšec, a komornik njewiźešo jogo wěcej. Ale 

wón śěgnješo pó swójej droze dalej z wjaselim. Pós 8,38–39

Jez 57,14–16 + Pós 8,4–25

stwórtk, 19. junija/smažnika (brošna) 

Bog Kněz źejo: Ja cu hyšći wěcej k zgromaźonej mani zgromaźiś. Jez 56,8

Ewangelium wó kralojstwje buźo prjatkowany pó cełem swěśe k znankstwu 

wšyknym luźam; a pótom pśiźo kóńc. Mt 24,14

2 Pětš 1,16–21 + Pós 8,26–40

pětk, 20. junija/smažnika

Chyl se ku mnjo a buź mě gnadny, pśeto ja som spušćony a žałosny. Ps 25,16

Jezu, ty syn Dabitowy, zmil se nade mnu. Mk 10,47

Hebr 2,1–10 + Pós 9,1–9

sobotu, 21. junija/smažnika

Źěkujśo se Knězoju wšyknych knězow, kenž sam wjelike źiwy cyni, pśeto jogo 

dobroś trajo nimjernje. Ps 136,3–4

Lud se chylašo tomu, což Filip gronjašo, dokulaž wóni słyšachu a wiźechu te 

źiwy, kótarež wón cynjašo. A nasta wjelike wjasele w tom měsće. Pós 8,6.8

Hef 4,1–6 + Pós 9,10–19

1. NJEŹELA PÓ SWĚTEJ TŠOJOSĆI

Chtož was słyšy, słyšy mě, a chtož was zajśpijo, zajśpijo mě. Lk 10,16

Lk 16,19–31 + 1 Jan 4,13–21 + Jer 23,16–29 + Jan 5,39–47 + Ps 28

njeźelu, 22. junija/smažnika

Kněz źěšo prědku nich, wódnjo w mrokowem słupje, aby jich pó pšawej droze 

wjadł, a w nocy w hognjecem słupje, aby jim swěśił. 2 Mojz 13,21

Jezus gronjašo: Wy huzgónijośo pisma, dokulaž wam se zda, nimjerne žywjenje we 

nich měś; a wóni su te, kenž wóte mnjo znanje. Jan 5,39

pónjeźele 23. junija/smažnika

Kněz jo wšyknym dobry a zmilijo se nad wšyknymi swójimi statkami. Ps 145,9

Teke stwóŕba buźo licha wót nuznosći stłaśa ku kšasnej lichośe Bóžych źiśi. 

Rom 8,21

Rom 12,9–16 + Pós 9,19–31

SWĚTEGO JANA

To jo znankstwo Jana, togo dupjarja: Ten samy dej rosć, ja pak dejm wóteběraś. 

Jan 3,30

Lk 1,5–80 + Pós 19,1–7 + Jez 40,1–11 + Mt 3,1–12 + Pós 9,32–43

wałtoru, 24. junija/smažnika

Spušćaj se na Kněza z cełeju hutšobu a njedopušć se na swój rozym, ale 

spominaj na njogo na wšyknych twójich drogach, ga buźo wón śi pšawje wjasć. 

Pśisł 3,5–6

Jezus groni Pětšoju: Zawěsće, zawěrnje ja źeju tebje: Gaž ty młodšy běšo, hopasa 

se sam a chójźašo, źož kśěšo; gaž pak stary buźoš, ga hustrějoš twójej ruce a 

drugi śi hopasajo. Jan 21,18

srjodu, 25. junija/smažnika

Te, ak daloko su, budu pśiś a na Knězowem templu twariś. Zach 6,15

Wšykne tatanje budu pśiś a módliś se pśed tobu, dokulaž twóje pšawe sudy su se 

zjawili. Zjawj 15,4

Mt 10,26–33 + Pós 10,1–23

stwórtk, 26. junija/smažnika

Kněz groni Mojzasoju: Zgromaź mě lud, aby wóni móje słowa słyšali a nahuknuli, 

mě se bójaś, tak dłujko ako žywe budu na zemi, a hucyli swóje źiśi. 5 Mojz 4,10

Wóstań we tom, což sy nahuknuł a tebje jo dowěrjone. A až sy znał wót młodosći 

swěte pisma, kótarež śi mógu mudrego hucyniś k zbóžnosći pśez wěru w Kristum 

Jezusa. 2 Tim 3,14–15

Jan 1,19–28 + Pós 10,23–33

pětk, 27. junija/smažnika

Kněz husmjerśijo a gótujo žywego, wón dowjeźo do kněžaŕstwa smjerśi a zasej 

wen. 1 Sam 2,6

Smy-li žywe, ga smy žywe Knězoju a jo-li humrějomy, ga humrějomy Knězoju. 

Wšojadno, lěc smy žywe abo humrějomy, ga smy my togo Kněza. Rom 14,8

Lk 3,10–18 + Pós 10,34–48

sobotu, 28. junija/smažnika

Wón chudych z pšawdosću husuźijo a z pšawym sudom žałosnych w kraju 

wótštrofujo. Jez 11,4

Jezus jima źašo: Źitej a powěstej Janoju zasej, což wiźitej a słyšytej: Slěpe zasej 

wiźe a chrome chójźe, husacne se hucysće a głuche słyše, humarliki stawaju a 

chudym se zapowěda ewangelium. Mt 11,4–5

Mt 11,2–10 + Pós 11,1–18

2. NJEŹELA PÓ SWĚTEJ TŠOJOSĆI

Pójźćo ku mnjo wšykne, kenž chamne a hobśěžkane sćo, cu was hochłoźiś. Mt 11,28

Lk 14,15–24 + Hef 2,11–22 + Jez 55,1–5 + Ps 12

njeźelu, 29. junija/smažnika

Kněz zachyśijo mysli ludow. Ps 33,10

Gamaliel groni: Dajśo tym luźam pokoj a pušććo jich. Pśeto joli ta rada abo statk 

wót cłowjekow, ga buźo zajś. Joli pak wót Boga, ga njamóžośo wy jo skazyś. 

Pós 5,38–39

pónjeźele, 30. junija/smažnika

Cogodla jo swětło dane chudlazoju a žywjenje tužnym hutšobam, kótarež na 

smjerś cakaju a jeje njedocakaju? Hiob 3,20–21

Hiobowu sćerpnosć sćo słyšali a Kněza kóńc sćo wiźeli, pśeto Kněz jo miłosćiwy 

a zmilny. Jak 5,11

Pśisł 9,1–10 + Pós 11,19–30

JULIJ/ŽNJOJSKI 

Gronko mjaseca: 

Njestarajśo se wó nic, ale we wšyknych wěcach daś waša pšosba pśez módlenje a 

žebrjenje ze źěkowanim pśed Bogom se zjawijo. Fil 4,6

wałtoru, 1. julija/žnjojskego

Rownož mě teke śěło a duša zginjotej, ga sy ty weto, Bog, pśecej mójeje hutšoby 

trošt a mój źěł. Ps 73,26

Wiźaŕ Jan pišo: To groni ten swěty, ten wěrny. Glědaj, som pśed tobu wótwórił 

źurja a nicht njamóžo je zamknuś. Maš mału móc, sy pak mójo słowo hobchował a 

njejsy mójo mě zaprěł. Zjawj 3,7–8

2 Mojz 2,11–25 + Pós 12,1–17

srjodu, 2. julija/žnjojskego

Pśeto Kněz jo wjeliki a glěda na pónižne. Wón jo póhušony a glěda z nazdala. 

Ps 138,6

Bogaty muž źašo: Luba duša, ty maš wjele dobytkow, kenž su kłaźone na wjele 

lět, wótpócywaj něnto, jěz, pij a buź dobreje mysli. Ale Bog źašo jomu: Ty błazan! 

W tej nocy buźo twója duša wót tebje póžedana, a ceje budu te wót tebje 

pśigótowane dobytki? Lk 12,19–20

Mk 1,40–45 + Pós 12,18–25

stwórtk, 3. julija/žnjojskego

Cłowjekowa hutšoba pśemyslijo swóju drogu; ale Kněz sam wjeźo jogo stupanje. 

Pśisł 16,9

Wšykno, což cyniśo ze słowami abo ze statkami, to cyńśo wšykno w mjenju Kněza 

Jezusa a źěkujśo se Bogu Wóścu pśez njogo. Kol 3,17

Mt 15,29–39 + Pós 13,1–12

pětk, 4. julija/žnjojskego

Ty sy mójo hoplěwanje a šćit; naźejam se na twójo słowo. Ps 119,114

To jo wóla togo, kótaryž mě pósłał jo, aby kuždy Syna wiźecy a w njogo wěrjecy 

měł nimjerne žywjenje. A ja jogo zbuźijom na slědnem dnju. Jan 6,40

Jan 6,37–46 + Pós 13,13–25

sobotu, 5. julija/žnjojskego

Och Kněžo, glědaj źe, kaka tešnica mě jo. Mója hutšoba se gibjo w mójom śěle, 

som njepósłušny był. Skjarž 1,20

Žeńska źejo: Pójźćo a hoglědajśo cłowjeka, kótaryž mě jo powěźeł wšykno, což 

som cyniła, lěc wón njejo Kristus. Jan 4,29

Jan 4,5–18 + Pós 13,26–43

3. NJEŹELA PÓ SWĚTEJ TŠOJOSĆI

Cłowjeka Syn jo pśišeł pytat a zbóžne hucynit, což jo zgubjone. Lk 19,10

Lk 15,1–32 + 1 Tim 1,12–17 + Mi 7,18–20 + Ps 103

njeźelu, 6. julija/žnjojskego

Złecynjaŕ wóstaj swóje mysli a hobroś se k Bogu Knězoju, ga wón se nad nim 

zmilijo, pśeto pódla njogo jo wjele wódawanja. Jez 55,7

Dajśo se z Bogom hujadnaś. 2 Kor 5,20

pónjeźele, 7. julija/žnjojskego

Kněz spominašo na nas, ako pódtłocone běchmy, pśeto jogo dobroś trajo 

nimjernje. Ps 136,23

Módliśo se za mnjo, aby mě słowo było dane z wjasołym wótwórjenim mójich 

hust, aby ja skobodnje mógł znatu hucyniś pótajmnosć ewangeliuma, kótaregož 

pósoł som w rjeśazach. Hef 6,18–20

1 Jan 3,19–24 + Pós 13,44–52

wałtoru, 8. julija/žnjojskego

Bog wě, což w śamnosći lažy. Dan 2,22

Jezus jo se módlił: Spšawny Wóśc, swět śi njeznajo; ja pak znaju tebje, a te 

huznaju, až ty mě sy pósłał. Jan 17,25

Lk 7,36–50 + Pós 14,1–7

srjodu, 9. julija/žnjojskego

Rowno ako som za tym był, aby jich hurył, zezłamował a zeskazował, tak cu teke 

za tym byś, aby jich natwarił a spłoźił, źejo Kněz. Jer 31,28

Bóže strowje njaseca miłosć jo se zjawiła wšyknym cłowjekam. Rozhucyjo nas, až 

dejmy zaprěś njepóbóžnosć a swětne póžedanje, aby pócnje, pšawje a 

bogabójaznje žywe byli na něntejšnem swěśe. Tit 2,11–12

Jan 5,1–16 + Pós 14,8–20

stwórtk, 10. julija/žnjojskego

Źaržćo móje pśikazni a cyńśo za nimi, pśeto ja som Kněz. 3 Mojz 22,31

Chtož mě lubujo, buźo mójo słowo źaržaś, a mój Wóśc buźo jogo lubowaś, a my 

buźomy k njomu pśiś a pla njogo bydliś. Jan 14,23

Mt 16,13–19 + Pós 14,20–28

pětk, 11. julija/žnjojskego

Kněžo, gaž se na to pómyslijom, kak wót něgajstwa how sy suźił, ga som 

troštowany. Ps 119,52

Wěmy, gaž naša zemska wjaža buźo wótłamana, ga twaŕ wót Boga mamy, wjažu, 

z rukoma njehucynjonu, kótaraž nimjerna jo na njebju. 2 Kor 5,1

Gal 3,6–14 + Pós 15,1–21

sobotu, 12. julija/žnjojskego

Tak źejo Kněz: Som śi husłyšał w spódobnem casu a som śi na dnju strowja 

pomogał. Jez 49,8

Glědaj, něnto jo spódobny cas, lej, něnto jo źeń strowja. 2 Kor 6,2

Rom 8,1–6 + Pós 15,22–35

4. NJEŹELA PÓ SWĚTEJ TŠOJOSĆI

Jaden njas togo drugego brěmje, a dopołniśo tak Kristusowu kazń. Gal 6,2

Lk 6,36–42 + Rom 12,17–21 + 1 Mojz 50,15–21 + Ps 7

njeźelu, 13. julija/žnjojskego

Wót hutšoby ja śi póžedam w nocy, k tomu tež ze swójim duchom pytam śi zajtša 

rano. Jez 26,9

A zajtša rano hyšći we jśmě, Jezus stanu a źěšo wen. Wótejźe do pustego města a 

módlašo se tam. Mk 1,35

pónjeźele, 14. julija/žnjojskego

Źo ga pak su twóje pśibogi, kótarež sy sebje gótował? Pśikaž źe jim stanuś, 

hoglědajmy, lěc śi mógu pomoc w twójej nuzy. Jer 2,28

Móje lubše, hobijajśo se pśibogojstwa. 1 Kor 10,14

Lk 5,17–26 + Pós 15,36–16,5

wałtoru, 15. julija/žnjojskego

Salomon źašo: Lej, njebjo a wšyknych njebjow njebja njepśemógu śi hobejmjeś, 

kak dejał jo cyniś ten dom, kótaryž som natwarił? 1 kral 8,27

Góźina pśiźo, a jo něto, až wěrne módlarje k Wóścu se budu módliś w Duchu a we 

wěrnosći. Jan 4,23

Mt 18,15–20 + Pós 16,6–15

srjodu, 16. julija/žnjojskego

Gaž Kněz město njehobzwarnujo, ga stražujo stražnik pódermo. Ps 127,1

Módliśo se za kralow a za wšu hušynu, aby my pokojne a śiche žywjenje wjasć 

mógli we wšej bogabójaznosći a pócnosći. 1 Tim 2,2

1 Kor 12,19–26 + Pós 16,16–24

stwórtk, 17. julija/žnjojskego

Hustrow mě, Kněžo, ga budu hustrowjony; pomogaj mě, ga jo mě pomožone. 

Jer 17,14

Aby wy pak wěźeli, až cłowjeka Syn móc ma na zemi, grěchy wódawaś, źašo wón 

k pśizajetemu: Ja źeju tebje, stań a wzej twójo łožyšćo a źi do twójogo domu. A 

ned stanu wón pśed jich wócyma, zwignu łožyšćo, na kótaremž lažał běšo, a 

wótejźe do swójogo domu a cesćašo Boga. Lk 5,24–25

Pós 4,32–37 + Pós 16,25–40

pětk, 18. julija/žnjojskego

Naše pśestupnosći su pśed nami, a my cujomy naše grěchy, pśestupjenje a 

łdganje pśeśiwo Knězoju a wótstupjenje wót našogo Boga. Jez 59,12–13

Gaž něcht jo grěšył, ga mamy rěcnika pódla Wóśca, Jezom Kristusa, togo 

pšawego. 1 Jan 2,1

Fil 2,1–5 + Fil 1,1–11

sobotu, 19. julija/žnjojskego

Mója duša jo sćicha k Bogu, kenž mě pomoga. Ps 62,2

Pšawje jo pódla Boga, tešnosć zarownaś tym, kenž wam tešnosć nagótuju. 

Wótpócynk z nami jo w zjawjenju Kněza Jezusa z njebja. 2 Tes 1,6–7

Gal 6,1–5 + Fil 1,12–18

5. NJEŹELA PÓ SWĚTEJ TŠOJOSĆI

Z gnady sćo humóžone pśez wěru a nic z was samych: To jo Bóžy dar. Hef 2,8

Lk 5,1–11 + 1 Kor 1,18–25 + 1 Mojz 12,1–4 + Mt 9,35–10,10 + Ps 26

njeźelu, 20. julija/žnjojskego

Ty ga sy mjazy nami, Kněžo, a nam ga gronje za twójim měnim; njespušć nas. 

Jer 14,9

Nejpjerwjej w Antiochiji huknikam su gronili kśesćijany. Pós 11,26

pónjeźele, 21. julija/žnjojskego

Měr, měr, tym w dalokosći a tym w bliskosći, źejo Kněz. Cu jich hugójś. Jez 57,19

Bog jo pósłał israelskemu ludoju słowo, zapowědajucy měr pśez Jezom Krista, 

kótaryž wšyknych cłowjekow Kněz jo. Pós 10,36

Jer 20,7–11 + Fil 1,18–26

wałtoru, 22. julija/žnjojskego

Pjerwjej nježli ja pónižany buch, błuźach; něto pak źaržym twójo słowo. Ps 119,67

Jezus źejo Šyman Pětšoju: Šyman, Janowy syn, lubujoš ty mě? Wón źejo jomu: 

Jo, Kněžo, ty wěš, až ja śi lubo mam. Źejo Jezus jomu: Pas móje wójce. Jan 21,16

Hez 2,3–8 + Fil 1,27–2,4

srjodu, 23. julija/žnjojskego

Kněz mě huwjeźe wen na šyroke, wón mě humóžy, pśeto wón mějašo spódobanje 

nade mnu. Ps 18,20

Pśez Bóžu gnadu som ja, což som, a jogo gnada na mnjo njejo pódermo była. 

1 Kor 15,9–10

Gal 1,13–24 + Fil 2,5–11

stwórtk, 24. julija/žnjojskego

Słyš mójo módlenje, Kněžo, a rozměj mójo kśikanje a njemjelc k mójim łdzam.

Ps 39,13

Grěšnica pśistupi wót slědka k nogoma Jezusa a płakašo a zachopi jogo noze ze 

łdzami macaś a wótrě jej ze włosami swójeje głowy a póškašo jogo noze a 

žałbowašo jej ze žałbu. Jezus źašo žeńskej: Tebje su twóje grěchy wódane. Twója 

wěra jo tebje pomogła, źi tam z měrom. Lk 7,3.50

Pós 15,4–12 + Fil 2,12–18

pětk, 25. julija/žnjojskego

Bog, smy z našyma hušyma słyšali, naše wóścy su nam hulicowali, což sy cynił 

w jich casach w něgajstwje. Ps 44,2

Buźo cas, w kótaremž wóni gójecu hucbu njepśenjasu, ale sami sebje za swójim 

póžedanim hucabnikow nagromaźiju, za tym ako jim hušy swjerbje. 2 Tim 4,3–4

Rom 9,14–26 + Fil 2,19–30

sobotu, 26. julija/žnjojskego

Cu was domapytaś, źejo Kněz, za płodom wašogo cynjenja. Jer 21,14

Jogo kněz źašo jomu: Derje, ty dobry a wěrny słužabnik, sy nad małym wěrny był, 

ja cu śi nad wjelim hustajiś, pójź nutś do twójogo kněza wjasela. Mt 25,21

2 Kor 12,1–10 + Fil 3,1–11

6. NJEŹELA PÓ SWĚTEJ TŠOJOSĆI

Tak źejo ten Kněz, kenž śi jo stwórił: Njebój se, pśeto som śi humógł, som śi 

z twójim mjenim wołał; ty sy mój. Jez 43,1

Mt 28,16–20 + Rom 6,3–11 + Jez 43,1–7 + 1 Pětš 2,2–10 + Ps 21

njeźelu, 27. julija/žnjojskego

Kněz buźo swójomu ludoju móc dawaś. Ps 29,11

Bog njejo nam dał ducha bójaznosći, ale mócy a lubosći a pócnosći. 2 Tim 1,7

pónjeźele, 28. julija/žnjojskego

Ty njedejš mě Kněza, swójogo Boga, póproznem hužyś; pśeto togo, kenž jogo mě 

znjehužyjo, Kněz njewóstajijo nještrofowanego. 2 Mojz 20,7

Wóśc nas, kenž sy na njebju, huswěśone buź twójo mě. Mt 6,9

2 Mojz 14,15–22 + Fil 3,12–16

wałtoru, 29. julija/žnjojskego

Kněžo, zwiń se w twójej mócy; ga comy spiwaś a chwaliś twóju móc. Ps 21,14

Gaž Jezus se južo pśibližašo tam, źož se dołoj źo wót wólejoweje góry, ceła mań 

huknikow zachopi z wjaselim a z wjelikim głosom Boga chwaliś nad wšyknymi 

statkami, kenž wiźeli běchu. Lk 19,37

1 Mojz 32,23–33 + Phil 3,17–21

srjodu, 30. julija/žnjojskego

Hobchowaj móje pśikazni, ga buźoš žywy, a pas móju kazń kaž swójo hokowe 

zernko. Pśisł 7,2

Młoźeńc źašo Jezusoju: To wšykno som źaržał wót swójeje młodosći, co ga mě 

hyšći brachujo? Mt 19,20

Pós 16,23–34 + Fil 4,1–9

stwórtk, 31. julija/žnjojskego

Tak husoko ako njebjo nad zemju jo, tak mócna jo teke jogo gnada nad tymi, kenž 

se jogo bóje. Ps 103,11

Źož grěch mócnjejšy jo bywał, tam jo gnada hyšći wjele mócnjejša. Rowno ako 

grěch se běšo kněžył z tym až smjerś pśinjasešo, tak tež gnada jo se kněžyła pśez 

pšawdosć k nimjernemu žywjenju pśez Jezom Krista, našogo Kněza. Rom 5,20

Mt 18,1–6 + Fil 4,10–23

AWGUST/JACMJEŃSKI

Gronko mjaseca: 

Pśez Bóžu pomoc stojm hyšći až do togo dnja, znanjecy małym a wjelikim. Pós 26,22

pětk, 1. awgusta/jacmjeńskego

Ty ga sy ten Kněz, naš Bog, na kótaregož se naźejomy. Jer 14,22

Bog nam nimjerne žywjenje jo dał; a to same žywjenje jo w jogo Synu. 1 Jan 5,11

1 Jan 5,6–10 + Pós 17,1–15

sobotu, 2. awgusta/jacmjeńskego

Njemysli se nicht na swójogo bratša nic złego w swójej hutšobje. Sach 7,10

Buźćo wšykne jadnakeje mysli, lutosćiwe, bratšojske, zmilne, pśijazne. 1 Pětš 3,8

Pós 3,1–6 + Pós 17,16–34

7. NJEŹELA PÓ SWĚTEJ TŠOJOSĆI

Toś njejsćo něto wěcej cuzabniki a gósći, ale towariše wšych swětych a Bóže 

domacniki. Hef 2,19

Jan 6,1–15 + Pós 2,41–47 + 2 Mojz 16,2–18 + Jan 6,30–35 + Ps 11

njeźelu, 3. awgusta/jacmjeńskego

Kněz źejo: Ja cu śi rozhucowaś a tebje tu drogu pokazaś, pó kótarejž dejš chójźiś.

Ps 32,8

Źejo Jezus: Źi za mnu. Jan 21,11

pónjeźele, 4. awgusta/jacmjeńskego

Kněz jo Bog pšawa; derje tym, kenž na njogo cakaju. Jez 30,18

Gaž někomu mjazy wami na mudrosći brachujo, ten pšos Boga, kótaryž wšyknym 

dawa bogaśe a njehujśpiwa. Jak 1,5

Jan 6,47–51 + Pós 18,1–22

wałtoru, 5. awgusta/jacmjeńskego

Kněz źašo Mójzasoju: Ty dejš powědaś wšo, což śi pśikažom. 2 Mojz 7,1–2

Prjatkuj to słowo, za to stoj, daś jo cas abo njecas, donjas, groz, napominaj ze 

wšykneju sćerpnosću a hucbu. 2 Tim 4,2

Mt 22,1–14 + Pós 18,23–19,7

srjodu, 6. awgusta/jacmjeńskego

Ja cu Knězoju spiwaś, pśeto wón jo kšasny statk cynił. 2 Mojz 15,1

Ja cu se w duchu módliś a cu teke se módliś z rozymom, ja cu kjarliže spiwaś 

w duchu, a cu teke spiwaś z rozymom. 1 Kor 14,15

Pós 10,21–36 + Pós 19,8–22

stwórtk, 7. awgusta/jacmjeńskego

Wy se naźejośo wjele měś, a lej, buźo małko; a rownož jo domoj spórajośo, ga 

weto rozprošyjom. Cogodla to, źejo Kněz cebaot. Togodla, až mój dom tak pusty 

stoj, a kuždy chwata na swój dom. Hag 1,9

Jezus gronjašo: Běda wam Farizejarjam, dokulaž wy zaźaseśijośo mjetwej a rutu a 

wšyken kał a hobijaśo se sudu a lubosći Bóžeje. To dejało se cyniś a wóno se 

njewóstajiś. Lk 11,42

1 Kor 10,16–17 + Pós 19,23–40

pětk, 8. awgusta/jacmjeńskego

Ja som sebje wótmyslił, až cu se pasć, aby ja njegrěšył ze swójim jězykom. 

Ps 39,2

Z jadnych hust hujźo žognowanje a klěśe. To se tak njedejało stanuś, lube bratśi. 

Jak 3,10

Lk 22,14–20 + Pós 20,1–16

sobotu, 9. awgusta/jacmjeńskego

Ga zachyśćo nět cuzych bogow, kenž hu was su, a chylśo wašu hutšobu ku 

Knězoju. Joz 24,23

Pawoł groni: Ja nic njejsom zamjelcał wót togo, což wam hužytne běšo. Hopóznanił 

som Žydam a Grichiskim pokutu k Bogu a wěru w našogo Kněza Jezom Krista. 

Pós 20,20–21

Zjawj 19,4–9 + Pós 20,17–38

8. NJEŹELA PÓ SWĚTEJ TŠOJOSĆI

Chójźćo ako źiśi swětła; pśeto płod swětła hobstoj we wšej dobrotnosći a pšawdosći. 

Hef 5,8–9

Mt 5,13–16 + Hef 5,8–14 + Jez 2,1–5 + Ps 14

njeźelu, 10. awgusta/jacmjeńskego

Ten Kněz žognuj śi a zwarnuj śi. 4 Mojz 6,24

Ja som z wami až do kóńca togo swěta. Mt 28,20

pónjeźele, 11. awgusta/jacmjeńskego

Chtož togo Kněza mě buźo wołaś, buźo humóžony. Joel 3,5

Jezus źašo: Glědajśo, aby wy njebyli zawjeźone; pśeto wjele pśidu w mójom 

mjenju a gronje: Ja jo som, a ten cas jo se pśibližał; njechójźćo za nimi. Lk 21,8

Mt 7,7–12 + Pós 21,1–14

wałtoru, 12. awgusta/jacmjeńskego

Kněz jo žywy, a chwalony buź mója skała. Ps 18,47

Jezus źašo jim: Tak jo napisane, a tak dej Kristus śerpjeś a górjej stanuś 

z humarłych na tśeśem dnju. Lk 24,46

Mt 5,33–37 + Pós 21,15–26

srjodu, 13. awgusta/jacmjeńskego

Bóža wěrnosć jo hoplěwanje a šćit. Ps 91,4

Chtož pak wěrnosć cyni, ten pśiźo na swětło, aby jogo statki se hopokazali, pśeto 

wóni su w Bogu scynjone. Jan 3,21

Pśisł 8,12–21 + Pós 21,27–40

stwórtk, 14. awgusta/jacmjeńskego

Kněz źašo: Ja som jo wódał, kaž sy gronił. 4 Mojz 14,20

Gaž wy stojśo a se módliśo, ga wódajśo, maśo-li něco pśeśiwo někomu, aby tež 

waš Wóśc na njebju wam waše grěchy wódał. Mk 11,25

1 Kor 12,27–13,3 + Pós 22,1–22

pětk, 15. awgusta/jacmjeńskego

Kśěł ja śi rad chwaliś cas mójogo žywjenja a swójej ruce zwigaś w twójom mjenju. 

Ps 63,5

Wšyken lud wiźešo jogo chójźecego a Boga chwalecego. Pós 3.9

Hef 4,25–32 + Pós 22,23–30

sobotu, 16. awgusta/jacmjeńskego

Njejo tomu tak? Sy-li bogabójazny, zwigaj głowu. Sy-li pak boganjebójazny, ga 

wótpócywa grěch pśed źurjami. Ty pak kněž se nad nim. 1 Mojz 4,7

Gaž Judaš, jogo pśeradnik, wiźešo, až wón zasuźony běšo k smjerśi, bu jomu luto 

a pśinjase zasej tych tśiźasća slabernikow hušym mjeršnikam a staršym a źašo: 

Ja som grěšył, až som njewinowatu kšej pśeraźił. Mt 27,3–4

Fil 2,13–18 + Pós 23,1–11

9. NJEŹELA PÓ SWĚTEJ TŠOJOSĆI

Komuž jo wjele dane, pla togo se wjele pyta; a komuž jo wjele dowěrjone, wót togo buźo 

se hyšći wěcej pominaś. Lk 12,48

Mt 13,44–46 + Fil 3,4–14 + Jer 1,4–10 + Ps 63

njeźelu, 17. awgusta/jacmjeńskego

Našo žywjenje trajo sedymźaset lět, a gaž husoko pśiźo, wósymźaset lět. Gaž 

zezdajo wjelgin kšasne, ga jo jano pjekorjenje a proca było. Jěsno zajźo, ako my 

pšec leśeli. Ps 90,10

Ja cu huznaś Kristusa a móc jogo górjejstawanja. Fil 3,10

pónjeźele, 18. awgusta/jacmjeńskego

Cyńśo znate mjazy ludami jogo cynjenje, zapowědajśo, kak jogo mě tak 

pózwignjone jo. Jez 12,4

Togodla źiśo tam, hucćo wšyknych tatanjow a dupśo jich w mjenju Wóśca a Syna 

a swětego Ducha. A hucćo jich źaržaś wšykno, což som wam pśikazał. Mt 28,19–

20

Lk 16,10–13 + Pós 23,12–35

wałtoru, 19. awgusta/jacmjeńskego

Njebjo se zwignjo kaž dym, a zemja se zestarajo kaž drastwa; a te, ak na njej 

bydle, humrěju kaž muchy; ale mójo strowje wóstanjo nimjernje. Jez 51,6

Gaž pak dopołnosć pśiźo, tegdy połojcnosć pśestanjo. 1 Kor 13,9–10

1 kral 3,16–28 + Pós 24,1–21

srjodu, 20. awgusta/jacmjeńskego

Cłowjeki njejsu zewšym nic, husoke luźe se teke pśeglědaju, wóni waže mjenjej 

ako nic, tak wjele ak jich jano jo. Ps 62,10

Składajśo sebje pókłady na njebju, źož daniž móle daniž zarz je njeskazyju, a źož 

złoźeje njepśekopju daniž njehukšadnu. Źož waš pókład jo, tam tež waša hutšoba 

buźo. Mt 6,20–21

1 Kor 10,23–31 + Pós 24,22–27

stwórtk, 21. awgusta/jacmjeńskego

Bog źejo: W znoju swójogo hoblica dejš swój klěb jěsć, až buźoš zasej zemja, 

z kótarejež sy wzety; pśeto sy zemja, a dejš se wrośiś k zemi. 1 Mojz 3,19

Chtož na swójo śěło sejo, wót togo śěła skazenje zežnějo, chtož pak na Ducha 

sejo, wót Ducha nimjerne žywjenje zežnějo. Gal 6,8

1 Tim 4,6–16 + Pós 25,1–12

pětk, 22. awgusta/jacmjeńskego

Warnujśo se a cyńśo tak, pśeto pódla Kněza, našogo Boga, njejo žednogo 

njepšawa, daniž naglědanja wósoby, daniž pódkupnosći. 2 kron 17,7

Pśespytajśo, co Knězoju spódobne jo. Hef 5,10

Jer 1,11–19 + Pós 25,13–27

sobotu, 23. awgusta/jacmjeńskego

Ty sy mě źěło hugótował ze swójimi grěchami a sy mě hobuzu napórał ze swójimi 

złymi statkami. Ja, ja wódajom twójo pśestupjenje mójogodla a njespominam na 

twóje grěchy. Jez 43,24–25

Jezus wótegroni jim: Mój Wóśc źěła až doněnta, a ja źěłam teke. Jan 5,17

Lk 12,42–48 + Pós 26,1–23

10. NJEŹELA PÓ SWĚTEJ TŠOJOSĆI (israelska njeźela)

Derje tomu ludoju, kótaryž togo Kněza ma za Boga, tomu ludoju, kótaryž za derbstwo jo 

huzwólił. Ps 33,12

Mk 12,28–34 + Rom 11,25–32 + 2 Mojz 19,1–6 + Ps 17

njeźelu, 24. awgusta/jacmjeńskego

My, twój lud a wójce twójeje pastwy, źěkujomy se tebje nimjernje, a zapowědamy 

twóju chwalbu njepśestawajucy. Ps 79,13

Ja som dobry pastyŕ a znaju swóje wójce a som huznaty wót swójich. Jan 10,14 

pónjeźele, 25. awgusta/jacmjeńskego

Togodla, až głosoju Kněza, swójogo Boga, sy pósłušny był, sy žognowany 



gronka 2025

87

w měsće a žognowany na roli. 5 Mojz 28,2–3

Wy pšosyśo a nic njedostanjośo, dokulaž zlě pšosyśo, aby wy to we wašych złych 

póžedanjach pśepórali. Jak 4,3

Rom 11,1–12 + Pós 26,24–32

wałtoru, 26. awgusta/jacmjeńskego

Kněz śi zwarnujo, Kněz jo twój chłodk k twójej pšawicy, aby śi wódnjo słyńco 

njepariło, daniž w nocy śi mjasec njezeškóźeł. Ps 121,5–6

Gnada buź z wami a měr wót Boga, našogo Wóśca, a togo Kněza Jezom Kristusa! 

Filem 3

Jez 51,1–7 + Pós 27,1–12

srjodu, 27. awgusta/jacmjeńskego

Kogož Bog Kněz lubujo, togo wón marska a ma tola dobre spódobanje nad nim, 

kaž nan nad synom. Pśisł 3,12

Nan gronjašo staršemu synoju: Ty dejš se wjaseliś a wjasołeje mysli byś, až ten twój 

bratš humarły běšo a zasej wótžywjeł jo a zgubjony běšo a zasej namakany jo. 

Lk 15,32

Jan 4,19–26 + Pós 27,13–26

stwórtk, 28. awgusta/jacmjeńskego

Buźoš rědna krona w Knězowej ruce, a kralojska hobrycka w ruce swójogo Boga. 

Jez 62,3

Jezus gronjašo: Gaž sy pśepšosony, ga źi tam a sedni se na slědne město, aby, gaž 

ten pśiźo, kenž śi pśepšosył jo, k tebje gronił: Pśijaśel, stup górjej. Tegdy změjoš 

cesć pśed tymi, kenž z tobu za blidom sejźe. Lk 14,10

Rom 11,13–24 + Pós 27,27–44

pětk, 29. awgusta/jacmjeńskego

Kněžo cebaot, ty sy sam Bog na wšyknych kralojstwach na zemi, ty sy njebjo a 

zemju hugótował. Jez 37,16

Wšykne wěcy su pśez njogo hucynjone, a bźez njogo njejo nic hucynjone, což 

cynjone jo. Jan 1,3

Hef 2,11–18 + Pós 28,1–16

sobotu, 30. awgusta/jacmjeńskego

Kněžo, ty sy mě strowje zasej dał a mě hugójł. Jez 38,16

Wóno pak se stanu, až Publiusowy nan na zymnicy a na běgośe chóry lažašo. 

K njomu źěšo Pawoł nutś a módlašo se, połožy ruce na njogo a hustrowi jogo. 

Pós 28,8

5 Mojz 4,27–40 + Pós 28,17–31

11. NJEŹELA PÓ SWĚTEJ TŠOJOSĆI

Bog se staja gjardym, pónižnym pak dawa gnadu. 1 Pětš 5,5

Lk 18,9–14 + Hef 2,4–10 + 2 Sam 12,1–15 + Hiob 23 + Ps 119,49–56

njeźelu, 31. awgusta/jacmjeńskego

Derje wšyknym, kenž se jomu dowěrje. Ps 2,12

W Kristusu Jezusu mamy skobodnosć a pśistup we wšom dowěrjenju pśez wěru 

we njogo. Hef 3,12

SEPTEMBER/NAZYMSKI

Gronko mjaseca: 

Bog jo nam dowěrjenje a móc. Ps 46,2

pónjeźele, 1. septembra/nazymskego

Knězoju, wašomu Bogu, pśiwisujśo, kaž sćo dotychměst cynili. Joz 23,8

Njedajśo nam spušćiś našo zgromaźeństwo, ako někotarych nałog jo, ale se 

mjazy sobu rozhucowaś, a to šym wěcej, gaž wiźiśo, až ten źeń se pśibliža. 

Hebr 10,25

Mt 23,1–12 + 4 Mojz 6,22–27

wałtoru, 2. septembra/nazymskego

Chto som ja, Kněz Bog? Co jo mój dom, až sy mě sem spórał? 2 Sam 7,18

Ako Lydija ze swójeju cełeju domacnosću dupjona běšo, wóna źašo: Gaž sćo 

suźili, až ja Knězoju wěrna som, ga pójźćo do mójogo domu a wóstańśo tam. 

Pós 16,15

1 Sam 17,38–51 + 4 Mojz 9,15–23

srjodu, 3. septembra/nazymskego

Cu wam nowu hutšobu a nowego ducha do was daś. Hez 36,26

Lubujśo swójich winikow, žognujśo tych, kenž wam klěju, aby wy źiśi byli 

swójogo njebjaskego Wóśca. Mt 5,44–45

Jan 8,3–11 + 4 Mojz 10,11–36

stwórtk, 4. septembra/nazymskego

Wót twójogo Wóśca Boga jo śi pomogane, a wót togo wšogomócnego sy 

žognowany. 1 Mojz 49,25

Bóža móc jo k zbóžnosći kuždemu, kenž wěri. Rom 1,16

1 Pětš 5,1–5 + 4 Mojz 11,1–23

pětk, 5. septembra/nazymskego

Njewzej žgan wót mójich hust słowo wěrnosći. Ps 119,43

Bóžu wěrnosć su do łdžy pśeměnili a stwóŕbje Bóžu cesć hopokazali a słužyli, 

wěcej nježli stwóriśeloju, kótaryž chwalony jo do nimjernosći. Rom 1,25

Lk 22,54–62 + 4 Mojz 11,24–35

sobotu, 6. septembra/nazymskego

Bog groni: Ja cu Israeloju byś ako rosa, až wón dej kwisć kaž roža. Hoz 14,6

Jezus groni: Togodla njedejśo se staraś a groniś: Co buźomy jěsć abo co buźomy 

piś abo z cym buźomy se hoblekaś? Waš njebjaski Wóśc wě, až togo wšogo 

póderbiśo. Mt 6,31–32

Mk 7,24–30 + 4 Mojz 12,1–16

12. NJEŹELA PÓ SWĚTEJ TŠOJOSĆI

Nałamanu sćinu njedozłamjo a se bajucy sułžog njedogasyjo. Jez 42,3

Mk 7,31–37 + Pós 9,1–20 + Jez 29,17–24 + Pós 3,1–10 + Ps 119,57–64

njeźelu, 7. septembra/nazymskego

Ja cu se Knězoju wjelgin źěkowaś ze swójimi hustami a jogo póhušyś mjazy 

wjelimi. Ps 109,30

Jezus połožy ruce na póchylonu žeńsku; a ned bu wóna rowna a chwalašo Boga. 

Lk 13,13

pónjeźele, 8. septembra/nazymskego

Bog pósćelo swóju dobroś a wěrnosć. Ps 57,4

Płod Ducha jo lubosć, wjasele, měr, sćerpnosć, lubosnosć, dobrotnosć, wěra, 

miłosćiwosć, pócnosć. Gal 5,22

Mt 9,27–34 + 4 Mojz 13,1–33

wałtoru, 9. septembra/nazymskego

Jo se Knězoju spódobało, was k swójomu ludoju hucyniś. 1 Sam 12,22

Pósoły chwalachu Boga a źachu: Ga jo Bog tež tatanjam pokutu dawał k žywjenju. 

Pós 11,18

srjodu, 10. septembra/nazymskego

Bog naš, ty wjeliki, mócny a tšašny Bog, kenž źaržyš zlub a zmilnosć, njeźarž tu 

hobśěžknosć za ryjnu, kótaraž nas jo zmakała. Neh 9,32

Ja som se wěsty, až daniž smjerś, daniž žywjenje, daniž janźele, daniž 

wjerchojstwa, daniž mócy, daniž něntejšne, daniž pśichodne, daniž husoknosć, 

daniž dłym, daniž někaka druga stwóŕba nas njebuźo źěliś wót Bóžeje lubosći, 

kótaraž jo w Jezu Kristusu, našom Knězu. Rom 8,38–39

Jan 4,46–54 + 4 Mojz 14,26–38

stwórtk, 11. septembra/nazymskego

Ja som Kněz. Což gronim, dej se staś a njedej dlej wótlěkane byś. Hez 12,25

To pismo pak, kenž pjerwjej jo wiźeło, až Bog tatanjow pśez wěru hupšawijo, jo 

Habrahamoju ewangelium pjerwjej zapowědało: W tebje deje se žognowaś wšykne 

tatanje. Gal 3,8

Lk 8,1–3 + 4 Mojz 14,39–45

pětk, 12. septembra/nazymskego

Njetrjebaš se bójaś napśismego tšašenja. Kněz zwarnujo twóju nogu. Pśisł 3,26

Gaž hukniki wiźechu Jezusa na mórju chójźecego, hulěkachu se a źachu: To jo 

tšašydło a kśikachu bójazni dla. Ned pak powědašo Jezus z nimi a źašo: Buźćo 

dobreje mysli, ja jo som, njebójśo se. Mt 14,26–27

Mt 12,15–21 + 4 Mojz 17,16–26

sobotu, 13. septembra/nazymskego

Na Boga naźejam a njetšacham se; co mógu mě cłowjeki cyniś? Ps 56,12

Ga mějachu něto zgromaźiny měr pśez cełu žydojsku a galilejsku a samarisku 

zemju, skšuśichu se a chójźachu w bójazni Boga Kněza, a w troštu swětego 

Ducha se rozpłoźichu. Pós 9,31

Pós 9,31–35 + 4 Mojz 20,1–13

13. NJEŹELA PÓ SWĚTEJ TŠOJOSĆI

Kristus źejo: Cožkuli sćo cynili jadnomu wót mójich nejmjeńšych bratšow, to sćo mě 

cynili. Mt 25,40

Lk 10,25–37 + 1 Jan 4,7–12 + 3 Mojz 19,1–34 + Mk 3,31–35 + Ps 119,65–72

njeźelu, 14. septembra/nazymskego

Cu se wjaseliś Kněza a cu wjasoły byś w Bogu, swójom strowju. Hab 3,18

Gaž syn hyšći daloko pšec běšo, hupyta jogo jogo nan a jomu bu jogo luto, 

běžašo a padnu jomu hokoło šyje a póškašo jogo. Lk 15,20

pónjeźele, 15. septembra/nazymskego

Kněz jo gronił Mojzasoju: Ja cu jim profeta, kaž ty sy, zbuźiś z jich bratšow, a swóje 

słowa do jogo hust połožyś. 5 Mojz 18,18

Wjele, kenž Jezusa słyšachu, zaźiwachu se a źachu: Njejo wón ten twaŕc? Mk 6,2–

3

Mt 6,1–4 + 4 Mojz 20,22–29

wałtoru, 16. septembra/nazymskego

Njebja hulicuju Bóžu cesć. Ps 19,2

Ga rozkšasniśo Boga na wašom žywośe. 1 Kor 6,20

Am 5,4–15 + 4 Mojz 21,4–9

srjodu, 17. septembra/nazymskego

Jeremijas gronjašo: Ja se myslach: Njok jogo wěcej spomnjeś a dalej w jogo mjenju 

prjatkowaś, ale to słowo mě bu w mójej hutšobje kaž górucy hogeń. Jer 20,9

5 Mojz 24,10–22 + 4 Mojz 21,21–35

stwórtk, 18. septembra/nazymskego

Kněz groni: Cogodla nasajźaśo wy pjenjeze za něco, což žeden klěb njejo, a wašo 

naźěłanje za to, z cymž se njamóžośo naseśiś? Pósłuchajśo źe na mnjo, a jěsćo to 

dobre. Jez 55,2

Jezus gronjašo: Ta hudowa jo ze swójogo bracha wšykno, což mějašo, swóju cełu 

žywnosć nutś chyśiła. Mk 12,44

2 Kor 8,10–17 + 4 Mojz 22,1–20

pětk, 19. septembra/nazymskego

Pówóstank doma Judy buźo se dłymoko zakórjenjowaś a dogórjejka hubijaś a 

płody měwaś. 2 kral 19,30

Jezus powěda: Wóstańśo we mnjo a ja we was. Rowno ako hobnožka sama wót se 

płody njamóžo pśinjasć, njewóstanjo-li wóna na winowem krju: Tak tež wy nic, 

gaž we mnjo njewóstanjośo. Jan 15,3–4

Jak 2,5–13 + 4 Mojz 22,21–41

sobotu, 20. septembra/nazymskego

Huc mě cyniś za twójim dobrym spódobanim, pśeto ty sy mój Bog; twój dobry 

Duch wjeź mě pó pšawej droze. Ps 143,10

Kótarychž Bóžy Duch góni, su Bóže źiśi. Rom 8,14

Jud 1–25 + 4 Mojz 23,1–12

14. NJEŹELA PÓ SWĚTEJ TŠOJOSĆI

Chwal togo Kněza, mója duša, a njezabyń, což wón jo śi dobrego cynił. Ps 103,2

Lk 17,11–19 + Rom 8,14–17 + 1 Mojz 28,10–22 + Ps 20

njeźelu, 21. septembra/nazymskego

Rut wótegroni: Njegroń mě nic wót togo, až śi dejm spušćiś a se wót tebje wrośiś. 

Źo ty pójźoš, tam ja pójdu teke; źo wóstanjoš, tam teke wóstanjom. Twój lud jo 

mój lud, a twój Bog jo mój Bog. Rut 1,16

Boas spłoźi Obeda, maś běšo Rut. Obed spłoźi Jizaj. Jizaj spłoźi Dabita, togo 

krala. Jakub spłoźi Jozepa, Marijinego muža. Wóna bu maś Jezusa, kenž jo 

pomjenjony Kristus. Mt 1,5–6.16

pónjeźele, 22. septembra/nazymskego

Což Kněz hustajijo, jo chwalobne a kšasne, a jogo pšawdosć wóstanjo nimjernje. 

Ps 111,3

Njamam swóju pšawdosć z kazni, ale pśez wěru w Kristusa. To jo ta pšawdosć, 

kótaraž z Boga pśiźo pśez wěru. Fil 3,9

5 Mojz 26,1–11 + 4 Mojz 23,13–30

wałtoru, 23. septembra/nazymskego

Ja cu was wót wšykneje wašeje njecystosći hulichowaś. Hez 36,29

Bog njejo nas pówołał k njecystosći, ale k huswěśenju. 1 Tes 4,7

Gal 5,22–26 + 4 Mojz 24,1–25

srjodu, 24. septembra/nazymskego

Pomogaj nam, Bog, naš pomocnik, twójogo mjenja dla. Humóž nas a wódaj nam 

naš grěch, twójogo mjenja dla. Ps 79,9

Daś prjatkowaś w Kristusowem mjenju pokutu a wódawanje grěchow mjazy 

wšyknymi tatanjami. Lk 24,47

Filem 1–22 + 4 Mojz 27,12–23

stwórtk, 25. septembra/nazymskego

Lej, wón jo ten, kenž góry jo gótował a wětš jo stwórił. Cłowjekoju pokažo, což 

w mysli ma; jomu Kněz Bog cebaot gronje. Am 4,13

Haleluja! Pśeto Kněz, naš wšogomócny Bog, jo kralojstwo dostał. Dajśo nam se 

wjaseliś a wjasołe byś a jomu cesć daś. Zjawj 19,6–7

1 kron 29,9–18 + Lk 13,18–21

pětk, 26. septembra/nazymskego

Wjele gronje wót mójeje duše: Wóna njama žedneje pomocy pódla Boga. Ale ty, 

Kněžo, sy za mnjo šćit a cesć a móju głowu pózwigujoš. Ps 3,3–4

Jaden wót źaseś husacnych, wiźecy, až běšo hustrowjony, wrośi se a chwalašo 

Boga z wjelikim głosom. Lk 17,15

Jan 13,31–35 + Lk 13,22–30

sobotu, 27. septembra/nazymskego

Njebójśo se jano nic a hukšuśćo wašej ruce. Zach 8,13

Jezus groni: Na swěśe maśo tešnicu, ale buźćo dobreje mysli, ja som swět 

pśewinuł. Jan 16,33

2 Tes 2,13–17 + Lk 13,31–35

15. NJEŹELA PÓ SWĚTEJ TŠOJOSĆI

Wšyknu wašu starosć chyśćo na njogo, pśeto wón se za was stara. 1 Pětš 5,7

Mt 6,25–34 + 1 Pětš 5,5–11 + 1 Mojz 2,4–25 + Ps 46

njeźelu, 28. septembra/nazymskego

Kněz hobzwarnujo cuznikow a syrotow a zdźaržyjo hudowy. Ps 146,9

Njezabywajśo góspodliwosć; pśeto pśez to někotare su njewěźece góspodowali 

janźelow. Hebr 13,2

SWĚTEGO MICHAŁA

Knězowy janźel hobdajo tych, kótarež se jogo bóje. Ps 34,8

Lk 10,17–20 + Zjawj 12,7–12 + 1 Mojz 21,8–21 + Lk 14,1–6

pónjeźele, 29. septembra/nazymskego

Ja som twój, pomogaj mě. Ps 119,94

wałtoru, 30. septembra/nazymskego

Zgni se, pomogaj nam a humóž nas dla twójeje dobrośi. Ps 44,27

Bog wšeje gnady, kenž nas jo pówołał do swójeje nimjerneje kšasnosći w Kristu 

Jezusu, buźo was, kenž małko śerpiśo, pózbuźiś, hobtwarźiś, zmócniś, załožyś. 

1 Pětš 5,10

1 Mojz 16,6–14 + Lk 14,7–14

OKTOBER/WINSKI

Gronko mjaseca: 

Jezus Kristus groni: Bóže kralojstwo jo mjazy wami. Lk 17,21

srjodu, 1. oktobra/winskego

Kněz zbuź ducha cełego luda, až wóni pśiźechu a źěłachu na domje Kněza cebaot, 

swójogo Boga. Hag 1,14

Jezus groni: Ja znajom twóje statki a twójo źěło a twóju sćerpnosć. Zjawj 2,2

Joz 5,13–15 + Lk 14,15–24

stwórtk, 2. oktobra/winskego

Pójźćo how a glědajśo na statki Boga, kenž jo tak kšasny ze swójim cynjenim 

mjazy cłowjecnymi źiśimi. Ps 66,5

Jezus źašo hušemu: Źi tam, ako sy wěrił, tak se tebje stanjo. A jogo słužabnik se 

hustrowi w tej samej góźinje. Mt 8,13

Mt 18,10–14 + Lk 14,25–35

pětk, 3. oktobra/winskego

Chto ga wěri našomu prjatkowanju? A komu ga bywa Knězowe ramje zjawne? 

Jez 53,1

Marija Madlena pśiźe a zapowěda huknikam, až jo Kněza wiźeła a co jo jej gronił. 

Jan 20,18

Pós 12,1–11 + Lk 15,1–10

sobotu, 4. oktobra/winskego

Salomon se módlašo: Swójomu słužabnikoju, mójomu wóścoju Dabitoju, sy źaržał 

swóje zlubjenje. Ze swójeju ruku sy swóje słowa dopołnił, kaž se źinsa hupokažo.

1 kral 8,24

Wěrny jo ten, kenž was pówołajo. 1 Tes 5,24

Pós 27,16–25 + Lk 15,11–32

ŽNJOWNY SWĚŹEŃ

Wšyknych wócy cakaju na tebje, Kněžo; a ty dajoš jim jich carobu w pšawem casu. 

Ps 145,15

Mk 8,1–9 + 2 Kor 9,6–15 + 5 Mojz 8,7–18 + Jez 58,7–12 + Ps 104

njeźelu, 5. oktobra/winskego

Daś buźo dobre a złe, ga comy pósłušne byś głosoju Kněza, našogo Boga. 

Jer 42,6

Jezus wótgronjecy źašo jim: Dajśo jim jěsć. Mk 6, 37

pónjeźele, 6. oktobra/winskego

Ja pak pśeto wěrim, až budu wiźeś to dobre Kněza w kraju žywych. Ps 27,13

Módlenje wěry chórego hustrowijo, a Kněz jogo pózwignjo; a gaž wón jo tež 

zgrěšył, se jomu wódajo. Jak 5,15

Rom 6,19–23 + Lk 16,1–13

wałtoru, 7. oktobra/winskego

Ja huznaju, až ty, Kněžo, wšykno pśemóžoš a žedna mysl śi njejo zatajona. 

Hiob 42,2

Pódla Boga žedna wěc njemóžna njejo. Lk 1,37

Jez 38,9–20 + Lk 16,14–18

srjodu, 8. oktobra/winskego

Póžedanje žałosnych ty słyšyš, Kněžo, jich hutšobu kšuśiš. Ps 10,17

Jezus źašo: Cachejus, póchwataj a wólěz dołoj. Ja dejm źinsa w twójom domje 

wóstaś. Lk 19,5–6

Mk 5,21–24.35–43 + Lk 16,19–31

stwórtk, 9. oktobra/winskego

Kněz źašo Habramoju: We tebje budu žognowane wšykne rody na zemi. 

1 Mojz 12,1.3

Wšykne, kenž z wěry su, budu žognowane z wěrjecym Habramom. Gal 3,9

Fil 1,18–26 + Lk 17,1–10

pětk, 10. oktobra/winskego

Ja běch śi sajźił za słodki winowy keŕ, za pšawje dobre semje. Kak ga ty sy se mě 

pśeměnił do górkego a źiwego winowego krja. Jer 2,21

Bog njejo zastarcył swój lud, kótaryž pjerwjej sebje huglědał jo. Rom 11,2

Zjawj 2,8–11 + Lk 17,11–19

sobotu, 11. oktobra/winskego

Kněžo, naš kněžaŕ, kak kšasne jo twójo mě we wšom swěśe. Ps 8,2

Jezus groni: Wy buźośo móje znanki w Jeruzalemje a w cełej Žydojskej a 

Samariskej a až na kóńc swěta. Pós 1,6–8

Rom 4,18–25 + Lk 17,20–37

17. NJEŹELA PÓ SWĚTEJ TŠOJOSĆI

Naša wěra jo to dobyśe, kenž jo pśewinuło swět. 1 Jan 5,4

Mt 15,21–28 + Rom 10,9–18 + Jez 49,1–6 + Joz 2,1–21 + Ps 5

njeźelu, 12. oktobra/winskego

Jogo móc jo nimjerna a se njeminjo, a jogo kralojstwo njama žednogo kóńca. 

Dan 7,14

Jezus Kristus jo rowno ten samy cora a źinsa a do nimjernosći. Hebr 13,8

pónjeźele, 13. oktobra/winskego

Tak źejo Kněz: Twója škóda jo na smjerś zła, a twóje rany njedaju se hugójś. Ale 

tebje cu zasej hustrowiś a twóje rany zagójś. Jer 30,12.17

Wy wěsćo, až Jezus Kristus jo se zjawił, aby naše grěchy pšec wezeł. We njom 

njejo žeden grěch. 1 Jan 3,5

Hebr 11,1–7 + Lk 18,1–8

wałtoru, 14. oktobra/winskego

Ty sy móju dušu ze smjerśi hutergnuł, mójo hoko wót łdzow, móju nogu wót 

pódštapjenja. Ps 116,8

Žeńska, kótaraž dwanasćo lět kšawny hupław jo měła a swóju cełu žywnosć na 

gójcow nałožyła běšo a nichten njamóžašo ju hustrowiś, pśistupi wót slědka a 

dotyknu jogo drastwy hobrubk, a ned zasta ten kšawny hupław. Lk 8,43–44

1 Mojz 15,1–6 + Lk 18,9–17

srjodu, 15. oktobra/winskego

Hudajśo se z wjaselim a buźośo z měrom pśewóźone. Jez 55,12

Dwa a sedymźaset huknikow pśiźešo zasej z wjaselim a źašo: Kněžo, tež carśi su 

nam w twójom mjenju pódejśpjone. Jezus pak źašo jim: W tom se njewjaselśo, až 

wam duchy su pódejśpjone. Wjaselśo se, až waše mjenja su napisane w njebjach. 

Lk 10,20

Lk 7,1–10 + Lk 18,18–30

stwórtk, 16. oktobra/winskego

Njebój se, pśeto ja som z tobu a cu śi žognowaś. 1 Mojz 26.24

Chwalony buź Bog, Wóśc našogo Kněza Jezom Kristusa, kótaryž nas jo žognował 

ze wšym duchnym žognowanim w njebjaskich dobytkach pśez Kristusa. Hef 1,3

Pós 5,34–42 + Hez 1,1–21

pětk, 17. oktobra/winskego

Ja śi njespušćiju, njejo-li až ty mě žognujoš. 1 Mojz 32,26

Tegdy su pśinjasli źiśetka k Jezusoju, aby ruce na nje połožył a se módlił. Mt 19,13

Hebr 12,1–3 Hez 1,22–28

sobotu, 18. oktobra/winskego

Twójej pak, Kněžo, naš Bog, stej zmilnosć a wódawanje. Dan 9,9

W Jezusu Kristusu mamy humóženje pśez jogo kšej, wódawanje grěchow, za 

bogatstwom jogo gnady. Hef 1,7

Mt 14,22–33 + Hez 2,1–3,3

18. NJEŹELA PÓ SWĚTEJ TŠOJOSĆI

Tu pśikazń mamy wót njogo, až ten, kenž Boga lubujo, teke swójogo bratša dej lubowaś. 

1 Jan 4,21

Mk 10,17–27 + Hef 5,15–20 + 2 Mojz 20,1–17 + Jak 2,14–26 + Ps 1

njeźelu, 19. oktobra/winskego

Bog, njemjelc źe tak a njebuź kaž jaden, kenž njesłyšy; Bog, njebuź tak z měrom. 

Pśeto lej, twóje winiki šarmuju a te, ak śi gramuju, zwigaju głowu. Ps 83,2–3

Kněžo, dejmy z mjacom do nich biś? Lk 22,49

pónjeźele, 20. oktobra/winskego

Jogo kněstwo pójźo wót jadnogo mórja až k drugemu, a wót wódy až na kóńc 

swěta. Zach 9,10

Cart weze Jezusa ze sobu na góru wjelgin husoku a pokaza jomu wše kralojstwa 

swěta a jich kšasnosć a źašo jomu: To wšykno cu tebje daś, buźoš-li se 

póklěknuś a se mě pśemódliś. Toś źašo Jezus jomu: Zwigni se wóte mnjo, satan. 

Mt 4,8–10

1 Tes 4,9–12 + Hez 3,4–11

wałtoru, 21. oktobra/winskego

Habram se zgnu, kaž Kněz jomu běšo pśikazał. 1 Mojz 12,4

Kótarež Bog tež pówołał jo, nas, nic jano ze Žydow, ale tež z tatanjow. Rom 9,24

Gal 5,13–18 + Hez 3,12–21

srjodu, 22. oktobra/winskego

Tak źejo Kněz: Rowno ako som na ten lud dał pśiś wšyknu tu wjeliku njegluku, tak 

cu teke na nich daś pśiś wšykno dobre, kótarež som jim pśilubił. Jer 32,42

Naša naźeja stoj twarźe za was, pśeto wěmy: Tak ako maśo źělbu na śerpjenjach, 

změjośo teke źělbu na troštowanjach. 2 Kor 1,7

Hus 8,4–7 + Hez 3,22–27

stwórtk, 23. oktobra/winskego

Móžo tež žeńska swójo góle zabyś, až se njezmiliła nad tym synom swójogo 

žywota? A rownož togo samego zabyła, ga ja njok tebje zabyś. Jez 49,15

Bog jo lubosć. 1 Jan 4,8

Mk 3,31–35 + Hez 7,1–13.27

pětk, 24. oktobra/winskego

Twóje za tobu pśiduce maju wjele dobrego k docakanju, źejo Kněz. Jer 31,17

Bog co hopokazaś w pśichodnych casach to pśeliš wjelike bogatstwo swójeje 

gnady pśez swóju dobrotu nad nami w Kristu Jezusu. Hef 2,7

Rom 14,20–15,6 + Hez 8,1–11

sobotu, 25. oktobra/winskego

Dejśo dosć a nadosć klěba měś, a z měrom we wašom kraju bydliś. 3 Mojz 26,5

Klěb Bóžy jo ten, kenž z njebja dołoj pśiźo a swětoju žywjenje dawa. Jan 6,33

Mt 5,17–20 + Hez 8,12–18

19. NJEŹELA PÓ SWĚTEJ TŠOJOSĆI

Hustrow mě, Kněžo, ga budu hustrowjony; pomogaj mě, ga jo mě pomožone. Jer 17,14

Mk 2,1–12 + Jak 5,13–16 + 2 Mojz 34,4–10 + Jan 5,1–16 + Ps 32

njeźelu, 26. oktobra/winskego

Njehopěraj se, pótrjebnemu dobroś cyniś, ma-li twója ruka teliko wót Boga, až 

pśemóžo take cyniś. Pśisł 3,27

Gaby do wašeje zgromaźiny pśišeł cłowjek ze złotnym pjeršćenjom a w kšasnej 

drastwje, a pśišeł pak teke nutś chudy w njecystej drastwje, a wy by glědali na 

togo, kenž tu kšasnu drastwu ma, a k njomu gronili: Seń se rědnje how, a wy by 

k tomu chudemu gronili: Ty stań tam, abo seń se tudy pód mój pódnožk: Njeby wy 

rozdźěl cynili mjazy sobu a zlě suźili? Jak 2,2–4

pónjeźele, 27. oktobra/winskego

Wšyknych wócy naźeja na tebje, a dajoš jim jich carobu w pšawem casu. 

Wótwórijoš swóju ruku a naseśijoš wšykno, což jo žywe, z dobrym spódobanim. 

Ps 145,15–16

Jana dupjaŕ gronjašo: Chtož dwě sukni ma, źěl z tym, kenž žedneje njama, a chtož 

jěź ma, ten cyń rowno tak. Lk 3,11

2 Mojz 15,22–27 + Hez 11,14–25

wałtoru, 28. oktobra/winskego

Chtož dej zaginuś, bywa pjerwjej gjardy, a gjarda mysl pśiźo pśed padnjenim. 

Pśisł 16,18

Jezus źašo: Což ze cłowjeka wen pśiźo, cłowjeka hunjerěšujo. Mk 7,20

Lk 5,12–16 + Hez 12,1–16

srjodu, 29. oktobra/winskego

Kněz źejo: Buźośo-li nět mójomu głosoju pósłušne a mój zwěstk źaržaś; ga dejśo 

mójo swójstwo byś pśed wšyknymi ludami, pśeto ceła zemja jo mója. 2 Mojz 19,5

Jezus źejo: Gaž móje pśikazni buźośo źaržaś, ga buźośo wóstawaś w mójej 

lubosći, rowno ako ja swójogo Wóśca pśikazni som źaržał a wóstawam w jogo 

lubosći. Jan 15,10

Jan 9,1–7 Hez 16,1–22

stwórtk, 30. oktobra/winskego

Wroś se, Kněžo, a humóž móju dušu; pomogaj mě twójeje dobrośi dla. Ps 6,5

Bog nas troštujo we wšyknej našej tešnosći, aby tež my mógali troštowaś tych, 

kótarež su we wšakej tešnosći, z tym troštom, z kótarymž my sami smy 

troštowane wót Boga. 2 Kor 1,4

Jer 17,14–17 + Hez 17,1–10

SWĚŹEŃ REFORMACIJE

Drugi załožk njamóžo nicht połožyś, mimo togo, kótaryž jo Jezus Kristus. 1 Kor 3,11

Mt 5,1–12 + Rom 3,21–28 + 5 Mojz 6,4–9 + Hez 17,11–24

pětk, 31. oktobra/winskego

Co ga wy cośo ze mnu pšawowaś? Wy sćo wšykne wóte mnjo wótpadnuli, źejo 

Kněz. Jer 2,29

Tudy njejo žednogo rozdźělenja, pśeto wšykne su grěšyli a brachujo jim Bóžeje 

chwalby. Dermo su hupšawjone z jogo gnady pśez humóženje, kótarež jo pśez 

Kristum Jezusa. Rom 3,23–24

NOWEMBER/MŁOŠNY

Gronko mjaseca: 

Bog groni: Ja cu to zgubjone zasej namakaś a to zabłuźone zasej wrośiś a to 

zranjone hobaliś a to słabe zmócniś. Hez 34,16

sobotu, 1. nowembra/młošnego (wšych swětych)

Gaž jano na twóje kazni glědam, ga njebywam k sromośe. Ps 119,6

Jezus groni: Na dobrej zemi su te, kenž słowo słyše a w nadobnej a dobrej 

hutšobje hobchowaju a płody njasu w sćerpnosći. Lk 8,15

Lk 13,10–17 + Hez 18,1–32

20. NJEŹELA PÓ SWĚTEJ TŠOJOSĆI

Tebje jo gronjone, cłowjek, což dobre jo, a což Kněz, twój Bog, wót tebje pomina: Bóže 

słowo źaržaś, lubosć pokazowaś a pónižnje byś pśed twójim Bogom. Mi 6,8

Mk 10,2–16 + 2 Kor 3,3–9 + 1 Mojz 8,18–22;9,12–17 + Ps 62

njeźelu, 2. nowembra/młošnego (wšych dušow)

Wjele tatanjow se dej Knězoju pśihobrośiś a jogo lud byś. Zach 2,11

Bog buźo pódla nich bydliś, a wóni budu jogo lud, a Bog sam z nimi buźo jich 

Bog. Zjawj 21,3

pónjeźele, 3. nowembra/młošnego

Lej, mój znank jo na njebju; a ten, ak mě znajo, jo w husoknosći. Hiob 16,19

Dokulaž wjelikego hušego mjeršnika mamy, Jezusa, Syna Bóžego, kótaryž njebja 

pśejšeł jo, ga dajśo nam źaržaś na póznaśu. Hebr 4,14

2 Tes 3,6–13 + Hez 22,1–16

wałtoru, 4. nowembra/młošnego

Ja cu chójźiś pśed Knězom w kraju žywych. Ps 116,9

Mějśo na mysli, až drje sćo grěchoju humrěli, ale sćo žywe Bogoju w Kristu 

Jezusu. Rom 6,11

Rom 13,1–7 + Hez 24,1–14

srjodu, 5. nowembra/młošnego

Huzgónjujmy a pśespytujmy naš wjazym, a hobrośmy se ku Knězoju. Skjarž 3,40

Za to pšosym, aby waša lubosć hyšći wěcej a wěcej pśiběrała we wšakem 

huznaśu a nazgónjenju, aby wy spytowaś mógli, co by to lěpše było, aby wy byli 

cyste a njepógóršne až na źeń Kristusa. Fil 1,9–10

Hef 5,25–32 + Hez 24,15–27

stwórtk, 6. nowembra/młošnego

Swójogo mjenja dla som sćerpny a swójeje cesći dla cu ja k twójomu lěpšemu 

swój gniw pójmjeś, aby ty njebył hurodowany. Jez 48,9

Janźel jo gronił Josepoju: Marja póroźijo Syna, tomu dejš mě Jezus daś, pśeto wón 

swój lud zbóžny hucynyjo wót jich grěchow. Mt 1,21

1 Kor 14,26–33 + Hez 33,21–33

pětk, 7. nowembra/młošnego

Te, kenž twójo strowje lubuju, deje groniś kuždy cas: Kněz buź husoko chwalony. 

Ps 40,17

Chwalony buź pśiducy kral w mjenju Kněza. Měr buź na njebju a cesć w hušynje! 

Lk 19,38

Jan 18,28–32 + Hez 34,1–16

sobotu, 8. nowembra/młošnego

Slěpych cu wjasć pó droze, kótaruž wóni njewěźe; cu jich wózyś pó sćažkach, 

kótarež wóni njeznaju. Jez 42,16

Jezus źašo: Ja som swětło swěta, chtož za mnu źo, njebuźo chójźiś w śamnosći, 

ale změjo swětło žywjenja. Jan 8,12

Pśisł 3,1–8 + Hez 34,23–31

21. NJEŹELA PÓ SWĚTEJ TŠOJOSĆI/NJEŹELA DO PŚEDSLĚDNEJE NJEŹELE 

CERKWINEGO LĚTA

Zbóžne su měrcynjarje, pśeto jim budu groniś Bóže źiśi. Mt 5,9

Lk 17,20–30 + Rom 8,18–25 + Mi 4,1–7 + Lk 6,27–38 + Ps 69,1–16

njeźelu, 9. nowembra/młošnego

Ga pasćo se togodla, aby wy njezabyli zwěstk Kněza, swójogo Boga, kótaryž 

z wami jo hucynił, a njehugótowali hobraze, což Kněz, waš Bog, jo zakazał. 

5 Mojz 4,23

Bóže njewidobne byśe, hobej jogo nimjerna móc a bogojstwo, rozmějo a wiźi se 

wót stwórjenja swěta how na statkach. Rom 1,20

pónjeźele, 10. nowembra/młošnego

Cogodla se hobskjaržyjoš dla Boga, až njedajo na wšo wótegrono. Bog źe powěda 

jano jaden raz, ale cłowjek na to njeźiwa. Hiob 33,13–14

Chtož hušy ma, daś słucha, což Duch wósadam groni. Zjawj 2,7

1 Mojz 33,1–11 + Hez 36,16–32

wałtoru, 11. nowembra/młošnego (sw. Mjertyna)

Njebój se a njezgub naźeju. Joz 8,1

Tegdy dotyknu Jezus jeju wócy a źašo: Za waju wěru wama se stań. A jeju wócy 

buchu wótwórjone. Mt 9,29–30

Jez 57,17–21 + Hez 37,1–14

srjodu, 12. nowembra/młošnego

Wy njedejśo w suźenju žednu paršonu naglědaś, ale dejśo małkego słyšaś ako 

wjelikego a se pśed nikim njetšachaś, pśeto sud jo Bóžy. 5 Mojz 1,17

Gaž pak na paršonu glědaśo, ga cyniśo grěch a was se wótštrofujo wót kazni ako 

pśestupowarjow. Jak 2,9

Zach 8,11–17 + Hez 37,15–28

stwórtk, 13. nowembra/młošnego

Mója hutšoba jo wjasoła w Knězu. 1 Sam 2,1

Źěk buź Bogu, kótaryž nam dobyśe dał jo pśez našogo Kněza Jezom Kristusa. 

1 Kor 15,57

Lk 9,51–56 + Hez 40,1–16

pětk, 14. nowembra/młošnego

Rowno ako hodlaŕ huwjeźo swóje młode a nad nimi se zmawujo, pśestrějo Kněz 

swójej kśidli a pśimjejo swój lud a hunjaso jen na swójima kśidłoma. 5 Mojz 32,11

Jezus groni: Mój Wóśc, kótaryž je mě dał jo, jo wětšy nježli wšykne a nicht njamóžo 

je z mójogo Wóśca ruki hutergnuś. Jan 10,29

Jan 18,10–11 + Hez 42,15–43,12

sobotu, 15. nowembra/młošnego

Napołń nas zawcasa z twójeju gnadu, ga comy my chwaliś a wjasołe byś ceło 

našo žywjenje. Ps 90,14

Kóńc pśikazni pak jo lubosć z cysteje hutšoby a z dobreje wědobnosći a 

z njepśisłodneje wěry. 1 Tim 1,5

1 Pětš 3,8–17 + Hez 47,1–12

22. NJEŹELA PÓ SWĚTEJ TŠOJOSĆI/PŚEDSLĚDNA NJEŹELA CERKWINEGO LĚTA

Wšykne dejmy se zjawiś pśed Kristusowym sudnym stołom. 2 Kor 5,10

Mt 25,31–46 + Rom 14,1–13 + Hiob 14,1–17 + Ps 69,17–37

njeźelu, 16. nowembra/młošnego

Kněz glědašo na jich nuzu, ako jich plišć słyšašo a spominašo na swój z nimi 

hucynjony zwěstk. Ps 106,44–45

Kamjenjowachu Sćepana, kótaryž wołašo: Kněz Jezus, pśiwzej mójogo ducha. 

Pós 7,59

pónjeźele, 17. nowembra/młošnego

Drogi Kněza su lutna dobroś a wěrnosć tym, ak jogo zwěstk a znankstwo źarže. 

Ps 25,10

Jezus groni: Zbóžne sćo wy, gaž was luźe mójogodla sromośe a gónje a gronje 

wšake złe pśeśiwo wam a pśi tom łdgaju. Radujśo a wjaselśo se, pśeto wašogo 

myta jo wjele na njebju. Mt 5,11–12

Mt 25,14–20 + 1 Tes 1,1–10

wałtoru, 18. nowembra/młošnego

Bog jo šćit wšyknym, kenž se jomu dowěrje. Ps 18,31

Na naźeju pśeśiwo naźeje Habraham jo wěrił, až wón by był wóśc wjele tatanjow. 

Rom 4,18

Jer 8,4–9 + 1 Tes 2,1–12

POKUTNY ŹEŃ

Pšawdosć póhušyjo lud, ale grěch jo luźi skazenje. Pśisł 14,34

Lk 13,1–9 + Rom 2,1–11 + Jez 1,10–18 + 1 Tes 2,13–20

srjodu, 19. nowembra/młošnego

Běda tym, kenž humysliju sebje złosć, dokulaž k tomu móc maju. Mi 2,1

Jezus zawoła huknikow k sebje a źašo: Wy wěsćo, až tatanjow wjerchy se nad 

nimi kněže, a wjelike maju na nich móc. Tak pak njedej mjazy wami byś. Mt 20,25–

26

stwórtk, 20. nowembra/młošnego

Bog Kněz hugótowa cłowjeka z procha zemje a dunu jomu žywy dych do jogo 

nosa. A tak bu cłowjek žywa duša. 1 Mojz 2,7

Ja som žywy, a Kristus jo we mnjo žywy. Som žywy we wěrje na Syna Bóžego, 

kótaryž mě jo lubował a sam se za mnjo powdał. Gal 2,20

2 Tes 1,3–12 + 1 Tes 3,1–13

pětk, 21. nowembra/młošnego

Kněžo, ty sy Bog, a twóje słowa su wěrnosć. 2 Sam 7,28

Gaž wóstanjośo w mójom słowje, ga sćo móje wěrne hukniki. Huznajośo wěrnosć, 

a wěrnosć was hulichujo. Jan 8,31–32

Hebr 13,17–21 + 1 Tes 4,1–12

sobotu, 22. nowembra/młošnego

Ja som zmilny, źejo Kněz, a njok se nimjernje gniwaś. Jano huznaj twójo 

pśestupjenje, až pśeśiwo Knězoju, swójomu Bogu, sy grěšyła. Jer 3,12–13

Wódaj nam naše winy, ako my wódawamy našym winikam. Mt 6,12

2 Pětš 3,13–18 + 1 Tes 4,13–18

NJEŹELA ZAMRĚTYCH/SLĚDNA NJEŹELA CERKWINEGO LĚTA

Daś waše laźwja su hopasane, a waše swěcki su zapalone. Lk 12,35

Mt 25,1–13 + Zjawj 21,1–7 + Jez 65,17–25 + Ps 110

njeźelu, 23. nowembra/młošnego

Kněz źejo: Ja som śi tatanjam za swětło hugótował, aby ty był mójo strowje až na 

kóńc swěta. Jez 49,6

Pawołoju zjawi se w nocy wiźenje: Makedoński muž stojašo a pšosašo jogo a 

źašo: Pójź dołoj do Makedońskeje a pomož nam. Gaž pak wiźenje běšo wiźeł, 

pytachmy ned do Makedońskeje hyś wěsteje naźeje, až nas Kněz tam běšo 

pówołał, jim to ewangelium prjatkowat. Pós 16,9–10

pónjeźele, 24. nowembra/młošnego

Kral Nebukadnecar gronjašo: Ja mam za dobre, až zapowědam znamjenja a źiwy, 

kótarež Bog, ten nejhušy, na mnjo jo cynił. Dan 3,32

Jezus gronjašo: Chtož pśeśiwo nam njejo, jo za nas. Mk 9,40

Hebr 12,18–25 + 1 Tes 5,1–11

wałtoru, 25. nowembra/młošnego

Kněz wěcy dokóńcyjo mójogo dla. Ps 138,8

Ako Jezus běšo dopołnjony, jo wšyknym, kenž jomu pósłušne su, pomogał 

k nimjernej zbóžnosći. Hebr 5,9

Jez 35,8–10 + 1 Tes 5,12–28

srjodu, 26. nowembra/młošnego

Kněžo, twójo wótmyslenje wót něgajstwa how jo wěrne a hobstawne. Jez 25,1

Dajśo nam źaržaś póznaśe naźeje njegnute, pśeto wěrny jo ten, kótaryž jo ju 

zlubił. Hebr 10,23

1 Kor 3,9–15 + 2 Tes 1,1–12

stwórtk, 27. nowembra/młošnego

Bog źejo: Ako ty se w nuzy ku mnjo wołašo, pomogach śi wen. Ps 81,8

Gaž mócny wětš wiźešo, Pětš se bójašo a chapjašo se pódnuriś. Wón wołašo: 

Kněžo, zdźarž mě! A Jezus hustrě ned ruku a pśimje jogo. Mt 14,30–31

Hebr 13,1–9 + 2 Tes 2,1–12

pětk, 28. nowembra/młošnego

Rowno ako nowe njebjo a nowa zemja, kótarejž gótujom, pśede mnu hobstanjotej, 

źejo Kněz, tak dej teke wašo semje a mě hobstaś. Jez 66,22

Natanael wótegroni a źašo Jezusoju: Rabbi, ty sy Syn Bóžy, ty sy kral Israela. 

Jan 1,49

Hebr 13,10–16 + 2 Tes 2,13–17

sobotu, 29. nowembra/młošnego

Pśeto jaden źeń w twójich pśitwaŕkach jo lěpšy ako howacej tysac. Ps 84,11

Jezus źašo starjejšyma: Cogodla stej mě pytałej? Ga njewěstej, až dejm byś 

w tom, což mójogo Wóśca jo? Lk 2,49

Zjawj 21,10–27 + 2 Tes 3,1–18

PRĚDNA NJEŹELA PŚICHODA/ZACHOPJEŃK NOWEGO CERKWINEGO LĚTA

Lej, twój kral pśiźo k tebje, spšawny a pomocny. Zach 9,9

Mt 21,1–11 + Rom 13,8–12 + Zach 9,9–10 + Ps 24

njeźelu, 30. nowembra/młošnego

Njebuźo wěcej nicht swójogo blišego, daniž žeden bratš drugego hucyś a groniś: 

Huznaj Kněza. Wšykne pak deje mě znaś, hobej wjelike a małke, źejo Kněz. 

Jer 31,34

Gaž huše mjeršniki a pismahucone wiźechu źiwy, kótarež Jezus cynjašo, a źiśi 

w templu wołajuce a gronjece: „Hoziana Dabitowemu Synoju!” rozgórichu se a 

źachu jomu: Njesłyšyš ty, což gronje? Jezus pak źašo jim: Jo, ga njejsćo wy 

nikula cytali: Z hust njedolětnych a źiśetkow sy sebje pśigótował chwalbu? 

Mt 21,15–16

DECEMBER/ZYMSKI

Gronko mjaseca: 

Bog groni: Wam, kenž se mójogo mjenja bójśo, dej górjej hyś słyńco pšawdosći a 

strowje pód jogo tšnami. Mal 4,2

pónjeźele, 1. decembra/zymskego

Pósćel twójo swětło a twóju wěrnosć, aby wónej mě wjadłej k twójomu 

hobydlenju. Ps 43,3

Simeon źašo: Kněžo, něto pušćijoš swójogo słužabnika za swójim słowom 

w měrje, dokulaž mójej wócy wiźełej stej twóju zbóžnosć, kótarež sy pśigótował 

pśed hoblicom wšyknych luźi, swětło k huswětlenju tatanjow a k cesći twójogo 

ludu Israela. Lk 2,29–31

1 Pětš 1,8–13 + Zach 1,1–6

wałtoru, 2. decembra/zymskego

Hobroś mě, ga budu hobrośony; pśeto ty, Kněžo, sy mój Bog. Jer 31,18

Pawoł gronjašo: Zapowědamej wam ewangelium, až se hobrośiś dejśo wót 

knicomnych k žywemu Bogu, kótaryž hucynił jo njebjo a zemju a mórjo a wšykno, 

což we nich jo. Pós 14,15

Hebr 10,32–39 + Zach 1,7–17

srjodu, 3. decembra/zymskego

Wšyken Knězowy lud dej zwěšćelowaś. Kněz dej swójogo Ducha do nich daś. 

4 Mojz 11,29

Wy dostanjośo móc swětego Ducha, kenž na was pśiźo. Pós 1,8

Kol 1,9–14 + Zach 2,1–9

stwórtk, 4. decembra/zymskego

Źiśi, kótarež kazń njeznaju, dejali ju teke słyšaś a nahuknuś, aby Kněza, wašogo 

Boga, nahuknuli se bójaś. 5 Mojz 31,13

Wy nany, njerozdrjažniśo waše źiśi, ale wótkubłajśo je w marskanju a 

rozhucowanju Boga Kněza. Hef 6,4

1 Tes 5,1–6 + Zach 2,10–17

pětk, 5. decembra/zymskego

Kněžo, hopokaž nam twóju gnadu a pomogaj nam. Ps 85,8

Strowje jo ze Žydow. Jan 4,22

Hez 37,24–28 + Zach 3,1–10

sobotu, 6. decembra/zymskego (swětego Nikolawsa)

Och Kněžo, pomogaj! Och Kněžo, daj se derje raźiś. Ps 118,25

Swěty Duch źašo: Wótźělśo mě Barnabasa a Zaula k tomu statku, ku kótaremuž 

som jeju pówołał. Ga wóni se spóśachu a módlachu a połožychu ruce na njeju a 

pušćichu jeju. Pós 13,2–3

Fil 1,3–11 + Zach 4,1–14

DRUGA NJEŹELA PŚICHODA

Zrownajśo se a zwigajśo waše głowy, dokulaž wašo humóženje se pśibliža. Lk 21,28

Lk 21,25–33 + Jak 5,7–11 + Jez 63,15–64,3 + 1 Sam 2,1–10

njeźelu, 7. decembra/zymskego

Kněz zwinjo zdušonych. Ps 146,8

Zawěsće, zawěrnje ja źeju wam: Buźośo płakaś a huś, ale swět se buźo wjaseliś; 

wy pak buźośo tužne, ale waša tužyca dej se pśeměniś k wjaselu. Jan 16,20

pónjeźele, 8. decembra/zymskego

Ga hobroś se něto k twójomu Bogu, hopokaž zmilnosć a pšawo a naźejaj se 

stawnje na twójogo Boga. Hoz 12,7

Pawoł pišo: Kristus Jezus do swěta jo pśišeł, grěšnikow zbóžnych hucynit. Mjazy 

nimi prědny som. Ale togodla jo se mě zmilnosć dostała, aby na mnjo prědnem 

Jezus Kristus hopokazał wšyknu sćerpnosć k znamjenju tym, kenž we njogo budu 

wěriś k nimjernemu žywjenju. 1 Tim 1,15–16

Jez 25,1–5 + Zach 5,1–11

wałtoru, 9. decembra/zymskego

Ja cu was njasć, až šere buźośo. Ja cu jo cyniś, cu zwigaś a njasć a humóc. 

Jez 46,4

Cesći hudowy, kótarež samo stojece su. 1 Tim 5,3

Zjawj 2,1–7 + Zach 6,1–8

srjodu, 10. decembra/zymskego

Ty sy husoko źaržany, Kněžo Bog. Pśeto nicht njejo ako ty, a njejo žeden Bog 

mimo tebje, za wšyknym, což smy z našyma hušyma słyšali. 2 Sam 7,22

Ja som to A a to O, schopjonk a kóńc, prědny a slědny. Zjawj 22,13

2 Kor 5,1–10 + Zach 6,9–15

stwórtk, 11. decembra/zymskego

Ja som śi z nimjerneju lubosću lubował, togodla som śi k sebje śěgnuł z cysteje 

dobrośi. Jer 31,3

Tak jo Bog naš swět lubował, až swójogo jadnopóroźonego syna dał jo, aby 

wšykne, do njogo wěrjece, zgubjone njebyli, ale nimjerne žywjenje měli. Jan 3,16

Jer 31,1–7 + Zach 7,1–14

pětk, 12. decembra/zymskego

Och gaby ty njebjo roztergnuł a dołoj jěł! Jez 64,1

Janźel gronjašo k Mariji: Glědaj, buźoš pódjeś w žywośe a syna póroźiś a dejš jomu 

groniś Jezus. Ten buźo wjeliki a Syn nejhušego pomjenjony. Lk 1,31–32

Lk 22,66–71 + Zach 8,1–13

sobotu, 13. decembra/zymskego

Lej, pśiźo cas, źejo Kněz, až Knězowe město buźo zasej twarjone. Jer 31,38

Wiźech swěte město, nowy Jeruzalem, wót Boga z njebja dołoj stupjece, 

pśigótowane ako hupyšnjona njewjesta swójomu mužoju. A słyšach wjeliki głos 

z njebja, ten źašo: Glědaj, Bóže hobydlenje jo pla cłowjekow. Zjawj 21,2–3

1 Tes 4,13–18 + Zach 8,14–23

TŚEŚA NJEŹELA PŚICHODA

Pśigótujśo Knězoju drogu, pśeto lej, Kněz pśiźo z mócu. Jez 40,3.10

Lk 1,67–79 + 1 Kor 4,1–5 + Jez 40,1–11 + Lk 3,1–20 + Lk 1,46–55

njeźelu, 14. decembra/zymskego

Gaž se wołam k tebje, Kněžo, mój pomocnik, ga njemjelc ty mě. Ps 28,1

Hušy pšosašo Jezusa: Groń jano słowo, ga buźo mój gólc hustrowjony. Lk 7,7

pónjeźele, 15. decembra/zymskego

Wón jo našogo pśestupjenja dla zranjony a našogo grěcha dla zbity. Jez 53,5

Bog njejo pśelutował swójogo jadnopóroźonego Syna, ale jo jogo za nas 

wšyknych powdał, kak ga njedejał z nim nam wšykno pódariś? Rom 8,32

Mt 3,1–6 + Zach 9,9–12



gronka 2025

127

wałtoru, 16. decembra/zymskego

Mója duša caka jano na Boga, pśeto wón jo mója naźeja. Ps 62,6

Cakamy na zbóžnu naźeju a na zjawjenje kšasnosći wjelikego Boga a našogo 

humóžnika Jezom Kristusa. Tit 2,13

Mt 3,7–12 + Zach 12,9–13,1

srjodu, 17. decembra/zymskego

Běda tym, kenž wót złego gronje, až jo dobre, a wót dobrego, až jo złe, kenž ze 

śamnosći swětło a ze swětła śamnosć gótuju. Jez 5,20

Njedaj se pśewinuś wót złego, ale pśewiń to złe z dobrym. Rom 12,21

Cef 3,14–20 + Zach 14,1–11

stwórtk, 18. decembra/zymskego

Pólěpšujśo wašo žywjenje a waš wjazym, ga cu hu was bydliś na tom měsće. 

Jer 7,3

Togodla nałožćo wšu pilnosć a pódawajśo we wašej wěrje pócynk, w tom 

pócynku pak rozym, w tom rozymje pak pócnosć, w tej pócnosći pak sćerpnosć, 

w tej sćerpnosći pak bogabójaznosć, w tej bogabójaznosći pak bratšojsku lubosć, 

w tej bratšojskej lubosći pak lubosć wšyknym cłowjekam. 2 Pětš 1,5–7

2 Kor 1,18–22 + Mal 1,1–5

pětk, 19. decembra/zymskego

Njejo nicht swěty ako Kněz, a žeden njejo taki ako wón. 1 Sam 2,2

Buźćo mócne w Knězu a w mócy jogo pśemóženja. Hef 6,10

Jez 11,10–13 + Mal 1,6–14

sobotu, 20. decembra/zymskego

Jozep pótroštowa swójich bratšow a powědašo lubosnje z nimi. 1 Mojz 50,21

Wódajśo jaden drugemu, rowno ako Bog wam jo wódał w Kristusu. Hef 4,32

Jer 30,8–11 + Mal 2,1–9

STWÓRTA NJEŹELA PŚICHODA

Wjaselśo se w Knězu kuždy cas, a naspjet źeju: Wjaselśo se. Kněz jo blisko. Fil 4,4–5

Lk 1,26–56 + Fil 4,4–7 + Jez 62,1–5 + 2 Kor 1,18–22 + Lk 1,68–79

njeźelu, 21. decembra/zymskego

Mója ruka jo hugótowała wšykno, což tam jo, źejo Kněz. Glědam pak na žałosnego 

a na togo wót złamanego ducha, kenž se bój mójogo słowa. Jez 66,2

Gaž pak se hopokaza dobrotnosć a lubosnosć Boga, našogo humóžnika, hucyni 

nas zbóžnych, nic dla statkow, kótarež běchmy cynili z pšawdosći, ale dla swójeje 

zmilnosći, pśez kupanje zasejnaroźenja a wótnowjenja swětego Ducha. Tit 3,4–5

pónjeźele, 22. decembra/zymskego

Běda tomu, kenž swójich dobytkow wěcej gótujo z cuzymi dobytkami. Kak dłujko 

buźo to traś? Hab 2,6

Jezus groni: Chtož w ryjńšem wěrny jo, ten jo tež we wjelikem wěrny; a chtož 

w ryjńšem njepšawy jo, ten jo tež we wjelikem njepšawy. Lk 16,10

Zjawj 22,12–21 + Mal 2,10–16

wałtoru, 23. decembra/zymskego

Buź dobreje mysli, wšyken lud w kraju, a źěłajśo, pśeto ja som z wami. Hag 2,5

Chtož rědko sejo, buźo teke rědko žněś, a chtož w žognowanju sejo, buźo tež 

w žognowanju žněś. 2 Kor 9,6

Jez 7,10–14 + Mal 2,17–3,12

GWĚZDKA

Njebójśo se, pśeto lej, zapowědam wam wjelike wjasele, kótarež wšomu ludu se 

dostanjo. Pśeto źinsa jo se wam humóžnik naroźił, kótaryž jo Kristus, ten Kněz, 

w Dabitowem měsće. Lk 2,10–11

Lk 2,1–20 + Gal 4,4–7 + Jez 9,1–6 + Hez 37,24–28 + Mal 3,13–24

srjodu, 24. decembra/zymskego

Pšawdosć a sud stej załoženje twójogo stoła, gnada a wěrnosć stej pśed twójim 

hoblicom. Ps 89,15

Słowo bu śěło a bydlašo mjazy nami. Wiźechmy jogo kšasnosć, kšasnosć 

jadnopóroźonego Syna wót Wóśca, połneje gnady a wěrnosći. Jan 1,14

GÓDOWNICA

Słowo bu śěło a bydlašo mjazy nami, a wiźechmy jogo kšasnosć. Jan 1,14

Jan 1,1–18 + Tit 3,4–7 + Jez 52,7–10 + Ps 2

stwórtk, 25. decembra/zymskego

Pśiwjeź nas, Kněžo, zasej, ku tebje, aby zasej domoj pśišli; wótnow naše dny, kaž 

něga. Skjarž 5,21

Źinsa jo se wam humóžnik naroźił, kótaryž jo Kristus, ten Kněz, w Dabitowem 

měsće. Lk 2,11

DRUGI GÓDOWNY SWĚŹEŃ

Słowo bu śěło a bydlašo mjazy nami, a wiźechmy jogo kšasnosć. Jan 1,14

Mt 1,18–25 + Hebr 1,1–14 + Jez 7,10–14 + Lk 2,29–32

SWĚTEGO SĆEPANA

Husoko źaržana jo pśed Knězom smjerś jogo swětych. Tebje cu źěk hoprowaś a 

Knězowe mě zapowědaś. Ps 116,15.17

Mt 10,16–22 + Pós 6,8–15;7,1–60 + 2 kron 24,19–21 + Lk 2,29–32

pětk, 26. decembra/zymskego

Pśikazni Boga Kněza su pšawe a rozwjaseliju hutšobu. Ps 19,9

Wšykne, kenž w raźe sejźechu, glědachu na njogo a wiźechu jogo hoblico ako 

janźelske hoblico. Pós 6,15

sobotu, 27. decembra/zymskego

Ja tam du w mócy Kněza Boga, cesćim jano jogo pšawdosć. Ps 71,16

Tym pak, kótarež su pówołane, hobej Žydam a Grichiskim, prjatkujomy Bóžu móc 

a Bóžu mudrosć. 1 Kor 1,24

Jan 21,20–24 + Jan 1,1–5

PRĚDNA NJEŹELA PÓ GÓDACH

Wiźechmy jogo kšasnosć, kšasnosć jadnopóroźonego Syna wót Wóśca, połnego gnady 

a wěrnosći. Jan 1,14

Lk 2,22–40 + 1 Jan 1,1–4 + Jez 49,13–16 + Hiob 42,1–6 + Jan 1,6–8

njeźelu, 28. decembra/zymskego

Lej, kak rědnje a lubosnje jo, gaž bratśi w hobjadnosći gromaźe bydle. Pśeto tam 

lubi Kněz žognowanje a žywjenje pśecej a nimjernje. Ps 133,1.3

Cesć buź Bogu w hušynje a na zemi měr a cłowjekam spódobanje. Lk 2,14

pónjeźele, 29. decembra/zymskego

Ale ty, Kněžo, njebuź daloko, mója móc, chwataj mě pomagaś. Ps 22,20

Móc Boga Kněza běšo z Jezusom k jich hustrowjenju. Lk 5,17

1 Jan 4,12–16 + Jan 1,9–13

wałtoru, 30. decembra/zymskego

Kněz źašo Mojzasoju: Sy gnadu pśed mójima wócyma namakał, a śi znajom 

z mjenim. 2 Mojz 33,17

Kšuty Bóžy załožk hobstoj a ma ten zygel: Kněz znajo swójich. 2 Tim 2,19

Jez 63,7–14 + Jan 1,14–18

STARE LĚTO

Mój cas stoj w twójima rukoma. Ps 31,16

Mt 13,24–30 + Rom 8,31–39 + Prjatk 3,1–15 + Hebr 13,8–9 + Ps 29

srjodu, 31. decembra/zymskego

Kněz hobraźijo twójim mrokam měr. Ps 147,14

Zbóžne su měrcynjarje, pśeto jim budu groniś Bóže źiśi. Mt 5,9

